VASEGA MATUTUA FAAPITOA 2026

MANATU AOAOQO: “IA MANATUA PEALE ATUAI SO
O SE MEA

MANATU TAIALA O IANUARI IA MATI:
FIAFIA MA OLIOLI O I Al LAVA LE ALII

O le faamanatu o le mautinoa, i lo tatou ola auauna i le Atua ma
lona finagalo. O itu aso e fetaiai ai ma faigata, e tuu fesilisili
lagona, po o i ai ea le Atua faatasi ma tatou, pe leai? O le itu
taua e tatau ona iloa; E mafai foi ona tatou iloa le Atua mai
totonu o faigata o le ola. O le mautinoa lena na te faatupu lo
tatou fiafia ma le olioli i le Alii.

ASO SA: 25 FEPUARI 2026
(ASO SA O TUPULAGA)

MATAUPU: O LE LOTO TALITONU
FAAMAONI | LE ATUA

SINI: la iloa e tamaiti, o le talitonu faamaoni i
le Atua, o le malosi lena na te unaia le
tagata.

TUSI FAITAU: Mataio 15: 21 — 28

FESOASOANI MO FAIAOGA:

Faatalofa atu i lo tatou aiga o faiaoga ma la tatou vasega i lenei
tausaga fou, malo le folau ma le lagi e mama. O la tatou
mataupu o lenei Aso Sa — “O le loto talitonu faamaoni i le
Atua.” O aumai ai le agaga o le iloa mautinoa o le Alii, i le loto
e fai ma malosi 0 unaia le tina o taua i le tala na tatou faitauina.

O le tala sa tatou faitau muamua ai o le agai atu o lesu i Turo
ma Saitonu ae 0so ae ai le fafine Kanana lea, e aioi ia lesu e
fesoasoani ane i lana tama teine, ua tigaina i le temoni o ulufia
oia. E faio le mafatia o le tina ona o lana tama, a o le tali ane
foi a lesu ia ia, ua atili ai ona mamafa le avega o ia tauavea.
Peitai, a le fesufiaiga tonu lea o aliali manino mai ai le loto
talitonu faamaoni o le fafine ia lesu, o la e toatasi e malolo ai
lana tama teine, e leai se isi.

O amata i le aioi atu a le fafine, ae leai se tali ane o lesu ia ia, e
folliga e le’o ano i ai lesu. O lo o sufi foi e so’o0 o Iesu le Alii,
e tuliese le fafine, ona e fai ma faalavelave ia latou. | le ma
saunoaga pootalialesuiletina oiai ilef24 &26. Fai mai;
“Na sau na o0 mamoe o le aiga o Isaraelu ua leiloloa, i le ma le
isi. E le tatau ona ave meaai a le fanau ma lafo i uli.” Tusa o
lea ua tau maile (uli) e lesu le fafine. Ae faalogo i le tali a le
fafine, “E sa’o lelei oe Iesu, a’o toeaiga ma nutigamea e toulu
ifo mai le laulau (laoai) a le Matai (taitai) e avea na e aai ma ola
ai uli (maile). Se tina lava ina a loto mau, ma mausalii lona
talitonuga ia lesu, ua le afaina ia ia, po 0 a mea la te fetaiai. O
le mea e tasi, 0 ia fia maua se tali mai a lesu i lona manao. Na
maofa le Alii i le faatuatua o lea tina, ma sa tautino lava e le
Alii le faamaoni o le talitonu o lea tina ia la, ma sa la faamalolo
ai lava i le tama teine a lea tina, i lea itu aso. E le o faaseseina
iinei tali a lesu, le amiotonu — O le faaolataga a le Atua e mo
tagata uma lava. Ae tali a lesu, Ona o lea e i nuu ese, 0
faamamafa tagata Isaraelu na filifilia e le Atua, e latou te fai ma
e latou te talai le faaolataga. O le alofa faamaoni o lenei tina i
lana tama, ma lona talitonuga e leai se isi na o lesu e ola ai, o le
ala lea o lona le solomuli, ma lona le faalogologo tiga. E lei
teena foi e lesu, tiga matuitui o le satauro ma le oti, ona o lona
Alofa faamaoni, ina ia ola tagata mai i le agasala.

Uiga o Upu ma Fuaitau

(1) uli (f 2t6) - taifau/maile

i) taula (f27) - matai/pule (master)

GALUEGA FAATINO: (Mafaufauga loloto)

O le a sou manatu? O a ni mea taua o iloa mai i le le solomuli
o le fafine, ma tali atu a lesu?) — Faamatala

PESE: 124 ““Ina talitonu maia....”

A’OA’OGA:

1. Faatuatua faamaoni i le Alii

2. Saili i le Alii e ola ai.

ASO SA: 1 FEPUARI 2026

MATAUPU: OLIOLI I LE ALII E LE AUNOA

SINI: la iloa e tamaiti, o le olioli ma tumau i le
Alii, e le ona o faamanuiaga faa-le-tino,
e iu e aoga. A o le iloa mautinoa o le
Atua e faavavau e alofa ma na silafia
mea uma.

TUSI FAITAU: Sapakuka 3: 16 — 19

FESOASOANI MO FAIAOGA:

O le TLM 612, na tulai mai ai Sapakuka e avea ma Perofeta a
le Atua. Sagalue i le malo isaute, o le malo lea o luta. O agai
tonu foi i ai lana galuega e pei ona ia tusi atu, atoa ma tagata
uma e faitau i lenei tusi. O taimi o Sapakuka, o taimi o le aasa
0 le malosi o le malo o Papelonia, o fai ma popolega ma tupu

ai le faanoanoa ma le le to’amalie o le malo o Iuta. Ona tulai
lea 0 le Perofeta, e pei ona faamamafa atu i lana tusi e tau atu;
“O lo o tumau lava le pule aoao a le Atua i le lalolagi, le afaina
le alia’e pea o le malosi o le tiapolo, ma le aliali mai o faigata.
O le Mataupu lenei o faaulutalaina- “O le tatalo a Sapakuka.”
A o le tatalo e lagi faapese, e vivii ai i le Atua, e tusa o lona tali
mai i talosaga ma faailoa mai, E le faavavau le malo o le leaga.
O looile Atua le pule, ma o la e toatasi e tatau ona talitonuina
atoatoa, ma iloa ai i latou o faatuatua ia te la. Fai mai le f(16)
“E tatau ona tatou faatalitali ma le filemu i le Alii ma lona tali
mai. O le uiga lea o tulilosi la tatou Mataupu. O a faigata tatou
te fetaial, ia tatou iloa o le natura lava lena o le soifuaga o tatou
iai. E leseiloga e faamanuiaga ona tatou fiafia lea ma faafetai
i le Atua, ae a fetaiai ma faigata ona faanoanoa lea ma peiasa’i
i le "Atua. O le uiga tonu lena o upu o le tatalo po o le pese sa
tatou faitauina (f (17) — O le le fua mai o le laufanua ma le
faatamaia o lafu manu, o le faailoga o le matelaina, ma le fetaiai
ma faigata ogaoga. Ae fai mai le Perofeta i le f(18) “Aec peitai
au, ou te olioli lava i le Alii, ou te fiafia lava i le Atua o lou
faaolataga.” Po o a faigata ogaoga, fai mai Sapakuka e tumau
lava lona olioli i le Alii. O lagona e le o pulea ma faalagolago
I mea o siomia ai ia. Ae o le faatuatua i le mafia o le Atua, e
maua ai lona malosi ma fiafia ai pea. So o se taimi e foliga mai
ai, ua sili atu faigata nai lo tatou mafai, manatua, o i ai le Atua
na te avatu lou malosi, le malosi lena o le tagata faatuatua i le
Atua, o faatusa e le Perofeta i vae o aila i atu mauga gaoa ma le
soata, ae le vaivai ai pe solomuli. O le malosi mai le Atua, e
tupu ai pea le olioli ma le fiafia e le aunoa. O le faaolataga na
fai e le Atua e ala ia lesu lona Alo, ua tatou ola ma fiafia ai i le
olaga nei.

GALUEGA FAATINO: (Tatala le Mafaufau)

Faamatala mai i ni au lava upu, le fesootaiga, “O le olioli i le
Alii (f 18) ma vae o aila i le (f 19)

PESE: 34 “Tatou te olioli, tatou te faafetai”

A’OA’OGA:

1, E pule aoao le Atua

2, E faatupu fiafia le faatuatua i le Atua.

ASO SA: 8 FEPUARI 2026

MATAUPU: SAVAVALI MA IESU I SO O SE
LA’ASAGA

SINI: la iloa e tamaiti, o le savavali faatasi ma
lesu, o le talitonu lava lea ma le
faatuatua, e auai le Alii ma tatou i taimi
uma.

TUSI FAITAU: Mataio 14: 22 — 32

FESOASOANI MO FAIAOGA:

O le savavali ma lesu, 0 auau i ai la tatou mataupu o lenei Aso
Sa, o le talitonu lea o le tagata faatuatua, o lo o faatasi le Alii
ma ia i taimi uma.

O le tala la sa tatou faitau nei, o se tasi 0 vavega na faia e lesu
i le sami, ona o faigata sa fetaiai ma le au soo, ina ua latou le
manatua lesu ona fai so 0 se mea, pe a la finagalo i ai e fai. E
tupu soo foi ia tatou le mea na faia nei e Peteru. O leumiao
taulai le vaai ia lesu a Peteru, o le umi foi lena o lona mafai ona
savali i luga o le sami. Ae foliga ua ova lona mautinoa, ma ua
ia mafai lava e ia ona savali, ona motusia loa lea, ma le toe vaai

ia lesu, a ua vaai i le matagi malosi, ma ua fefe ai. O lona fefe
lea na goto ai loa. Ae o le itu lelei, o lona le faavaivai, ae ua
toe taumafai e vaai ma alaga atu i le Alii, ae le o le matagi. Ua
1a alaga atu ia lesu (f 30), “Alii e, faaola mai/” Ona tali mai lea
0 lesu i lona aapa atu, ma taofi ia te ia, ma fetalai atu, “se a le
mea ua e masalosalovale ai? O taiga masani a, ia o le soifuaga
o tatou i ali nei, ae maise pe a tatou fetai ma faigata ma faafitauli.
Ae 00 ina tatou mautinoa, o i ai lava lesu, faatasi ma tatou i so
0 Se mea 0 tatou i ai, e aapa mai ona aao laveali, e faalavea’iina
tatou pe a tatou taofi mau i le faatuatua taulai ia la. O i ai pea
le Alii o silasila mai, po o tatou taunuu i le taunuuga manuia o
la tatou savaliga e ui e i ai taimi e galo ai ia tatou, o auai le Alii
ia tatou.

Fanau, o le faamanatu lea; E ui lava o i ai lo tatou iloa ma le
mafai, taulai pea le vaai ia lesu o tatou faatasi e ala i le
faatuatua, na te mafai ona fai mea uma mo tatou. lesu sa ia faia
le faaolataga e lavea’iina ai le lalolagi, ua goto atu i le sami
loloto o le agasala.

GALUEGA FAATINO: (Tusiga Solo)
Tusi mai sau solo e uiga i le tala sa faitau nei ae aliali mai ai le
Autu, e tusa o la tatou mataupu sa fai nei (2 parakalafa, 4 laina

i le parakalafa)

PESE: 255 “la tatou faamalosi ...

A’OA’OGA:
1. O Iesu e malu ma to’a ai le au peau.
2. Faatuatua i le Alii e manuia ai.



ASO SA: 15 FEPUARI 2026

MATAUPU: IA°. MANATUA LE TAGATA
MATIVA

SINI: la iloa e tamaiti, o le manatua o le tagata
mativa, o le amanaia lava lena ma alofa
i ai, e pei ona alofa mai le Atua ia tatou.

TUSI FAITAU: Neemia5:1-12

FESOASOANI MO FAIAOGA:

O le tala sa tatou faitauina o la tatou mataupu tatou te iloagofie
le mea o tupu ai, ona o lo o tupu foi i o tatou taimi O le mauoa
o0 nofo aitalafua ai le tagata mativa ma lima vaivai. Ae iu lava
ina mamulu uma atu ai ma ana mea totino e pei o fale ma fanua
ma isi. E oo lava i fanau, e iu lava ina avea ma pologa, pe a le
mafai ona toe totogi le aitalafu. E sili ona matuia, ona o le aiga
lava e tasi tagata uma, a o lea ua tuli lava le ai, ma sue le mea
faasili a le mauoa, i ona lava uso ma tuafafine moni. O le ala ita
lena o Neemia. Na ia fai atu i alii ma faipule ma i latou o tele
le tamaoaiga e faapea. O uso totino lava sa faatauina atu i nuu
ese sa faatafeaina i ai lea ua matou toe aumaia i lalo o le pule
alofa a le Atua. “A tou toe faatauina atu ea i latou mo lo outou
lava lelei?” E le tatau, aua e le gata ina fai ma luma i le vaavaai
mai o nuu ese, ae sili ona iloa ai lo tatou le mata’u i le Atua.
Ona faatonu atu lea e Neemia, la tuu loa ma taofia lea faiga.
Toe faafoi mea totino a tagata mtitiva, ma tau o sina vaega tupe
o0 aitalafu ma isi mea e totogi, e pei ona i ai i le (f.11). Ona
tautino mai lea e alii ma faipule ma le nuu uma, ae maise le au
mauoloa. Ua lelei o le a faapea ona tatou faia.” O le manatua
o le tagata mativa o le amanaia lava lena ma alofa i ai, e pei ona
alofa mai le Atua ia tatou. E uilava ina iai le mativa mafua o
le paie ma le faapalapala, a o le tele lava o le mativa matuia ma

le ogaoga e tusa o le tala, e pogai mai, ma mafua ona o le tagata.
Ae le 0 le Atua. O le feau lea fanau mo tatou, alofa i lou uso,
ma faamagalo lana aitalafu o ia oe. O le Alofa o lesu, na ofo
fua mai ai lona soifua, e totogi ai a ta aitalafu, o le agasala lava
lea, ina ia ta saoloto ma ola ai.

GALUEGA FAATINO (Fa’aaliga Manatu)

O le a sou manatu i le mea o taua i le f(13), e ui tatou te lei
faitauina? O talafeagai pe leai? A’o ai foi e ona ia upu?
Tali: (i) loe! E talafeagai

(if) O Neemia e ona upu.

PESE: 219 “E Manuia lava ....leleli”

A’OA’OGA:
1, Manatua le tagata mativa, e pei ona le galo tatou i le
Alofa o le Atua.
2. ‘Aua le suea lau mea mama, i le ola o le isi ou uso a
tagata.
ASO SA: 22 FEPUARI 2026
MATAUPU: O LE MALOSI ELU’T AI
SINI: la iloa e tamaiti, o le malosi moni o i le
tagata, e lu’i ai sa ma tapu, o le faatuatua
faamaoni i le Atua.
TUSI FAITAU: Mareko 5: 25 — 34



FESOASOANI MO FAIAOGA:

O la tatou tusi faitua, o le tala i le tina mafatia i le ma’i o ta’ua
ua tele tausaga o aafia ai. Ae o le gasegase foi e faamatalaina,
ole ma’iele mama. O aie pa’iiaile fafine, pe pa’i atu foi i
le fafine lenei, o le a pisia ma ta’u le mamaina ai foi ma ia, o le
tau agaleaina lava lena. O lo o taua i le Levitiko 15:25 le
tulafono, po o le leaga o le ma’i lea, e ala ai oa faasa le pa’i atu
I ai, po o le pa’i mai. Ao letumutumu lea e tauai le tala o aafia
ai ma le tina mai lea; e le iaigofie ona taofia le pa’i atu o se isi
id ia, po o lona pa’i atu foi i se tagata. O taua foi le tala, le tele
0 tagata sa saili fofo i ai, ma alu ai ana tupe, ae lei manuia ia.
O lona naunau e fia 00 ia lesu mo sona mapusaga, o le faailoga
0 lona talitonu ma le faatuatua o lesu e mapu ai. A’o iinei tonu
foi, 0 fa’aalia mai ai lona malosi, o luitauina ai tapu ma
tulafono, ona o lona faatuatua i le Alii. Sa le loto le tina e aafia
fua le Alii, po o se tasi o lenei tumutumu ona o ia; O le ala lena
o0 lona manatu, e faataunuu faalilolilo lona manao. O lea lava
na ona ia pa’i atu ai i le pito ofu o lesu, ma malolo ai. O lona
taumafai e alu ese faalilolilo mai le tumutumu o tagata, e lei
lilo. Aua o le fesili a le Alii ma le tali ane e ona soo, na iloa ai
e le tina, o lo o sailia le tagata na pa’i i laei o le Alii. Ona ia
lagona lea o le mata’u, ona alu ane loa faapau i ona luma, ma
tautino atu o ia. Na tautino e lesu i le tina lona faatuatua, ma
tuuuina atu lea e alu, ua malolo. Ua maua e le tina le
faamaoniga mai ia lesu. E alu ai ma le filemu, aua e leai se mea
sese ua ia faia. O lona malosi e luitauina ai tapu ma sa masani,
ua ia maua ai le ola.

Fanau ‘aua nei vaoia lo tatou o i le Alii e maua ai le ola, ona o
tu ma aganuu masani. O lesu na ia faia le faaolataga mo tagata,
ua saisaitia i le malosi o le agasala.

GALUEGA FAATINO:

Tali mai i le Sa’o po o le Sese

1. E le tasi se ma’i na maua ai le tina

Tali: Sa’o

2. O le tali a le au so’o ia iesu, latou te leiloa

Tali: Sa’o

3. Na iloa e le motu o tagata le tina lea, o le ala lena o le le
pai atu i ai o se tasi.

Talli: Sese

4, E silafia e Iesu mea uma,, a’o lana fesili atu, ¢ foliga o i
ai lea matagofie o ia fia iloa.

Tali:  Sa’o

PESE: 183 “Tautuana le Alii le faaola”

A’OA’OGA:

1. Faatuatua faamaoni ia lesu e ola ai.

2. ‘Aua le fefe, nei e le maua Iesu.

ASO SA: 1 MATI 2026

MATAUPU: E LE TUUA TATOU E LE ATUA
SINI: la iloa e tamaiti, e le tuua lava tatou e le

Atua, pe a tatou talitonu ma usiusitai i
lona valaauia o tatou.

TUSI FAITAU: losual:1-6

FESOASOANI MO FAIAOGA:

O lo 0o manino lava i le tala sa tatou faitauina o la tatou mataupu.
Ua oti Mose sa ia taitaiina mai le nuu, a o lea ua tofia e le Atua
losua na te fa’aauauina le galuega. O losua lea ua sauni e
faaulufale le nuu i Kanana, o le laueleele sa folafola e le Atua e
fai mo Isaraelu. O losua foi na te faasoa pe vaevaeina atu le
laueleele i ituaiga uma o le nuu, a o lea lava ua iloa tuaoi e pei
onataua i le tala. O lo o tautino foi e le Atua ia losua, e pei ona
iaiile f(5) “Oute le tuua lava oe, ou te le tuulafoai foi ia oe;
Ma e leai foi se tasi e tu ma tetee atu ia oe.” Pau a lea, ia e
faamalosi ma loto tele i le talitonuga, e le tuua e le Atua tatou,
e pei ona tuliloa i la tatou mataupu. E pei lava ona silafia, so o
se vaa lava, faatoa mafai lava ona uli (steer) pe afai o la e alu.
O le Atua foi, faatoa mafai lava ona ia fa’aaogaina tatou, pe afai
tatou o atu ma le atoatoa, faalogo ia te la, ma taumafai malosi e
mulimuli tai ma usitaia lona faatonu mai, aua o le faailoga lena
o0 lo tatou talitonu ma le faatuatua ia te la. E tele ala eseese e
fetalai mai le Atua ia tatou, afai tatou te onosai, o le a mafai ona
tatou lagonaina, matou iloa le taua o lona valaau mai. E peiona
taua i le tatou tala, e le tuua tatou e le Atua, o la, e aumai ai lo
tatou malosi ma le mautinoa, e faatino ai lo tatou valaauina.
Fanau, faamalolosi i 0 outou valaauina ma le talitonu, e le tuua
outou e le Alii le Atua na ia faia le faaolataga mo le lalolagi, e
ala ia lesu, o le faailoga o lona Alofa faamaoni na te le tuua
tatou.

GALUGEA FAATINO:
Taliga Fesili fa’aaoga le Tusi Paia

1. O ai le auauna a Mose o taua i le tala?
Tali: O losua.

2. O lealetele o le eleele lea o le a fai mo Isaraelu?

Tali: O le eleele uma lava latou te laasia, ma soliai o
latou vae.

3. O a mea o finagalo le Atua ia maua e losua, e pei ona
taua i le tala?

Tali: O le faamalosi ma le loto tele.

4. O ai le fua fanua o taua i le tala?
Tali: O losua

PESE: 175 la matua faamalosi

A’OA’OGA:

1. Lototele ma faamalosi i lou valaauina

2. Faatuatua ma faamoemoe i le Atua lou malosi.

ASO SA: 8 MATI 2026

MATAUPU: ‘AUA LE FEFE, O FAATASI LE
ATUA MA OE

SINI: la iloa e tamaiti, o le tagata o talitonu ma
faatuatua i le Atua, e le fefe foiauda o lo
0 ia mautinoa le Atua e faatasi ma ia.

TUSI FAITAU: Galuega 18: 511

FESOASOANI MO FAIAOGA:

E faiga tutusa lava le mataupu o le Aso Sa talu ai, ma le
mafaufauga autu o tatou tuliloa i lenei foi Aso Sa.”Aua le fefe,

loto tele ma faamalosi, o au pea le Alii ma oe. O le Feagaiga
Tuai ma le tala ia losua, a 0 le Feagaiga Fou ma le tala ia Paulo.
Ua latou iloa talaaga po o le tala faasolopito o le olaga o Paulo,
sa fai ma fili o le au kerisiano, na te sauaina ma la’u e faasala,
ona o lona loto mau i le talitonuga faa-le-tapuaiga lutaia sa i ai
Ae na liliuina e lesu Toetu e fai ma ana aposetolo mo nuu ese.
O le olaga tuai lena o Paulo, lea e mafua ai ona le talia e tagata,
ae maise lava tagata lutaia, lona talai atu o le Tala Lelei ia lesu.
Leaga ua fua e tagata Paiilo i le olaga sa i ai muamua. Ae ao
ina manatua oi le Atua le pule ma le mafai, e liliuina ma tofia
ai le tagata ua ia finagalo i ai mo ana feau, pe a silafia e le Atua
ua tatau, e ala i lona loto talitonu ma le faatuatua atu ia la. O le
faatuiese lea o tagata lutaia, na mafua ai ona lulu atu ofu o Paulo
ma alu ese loa ma latou, ae agai atu i tagata o nuu ese. O luso,
0 Kiripo le pule o le malumalu ma lona auaiga uma, ma le
toatele o tagata Korinito, sa ou papatisoina uma i latou e Paulo
i le suafa o lesu, aua o tagata faatuatua. Sa fa’aali atu foi le
Atua ia Paulo i le fa’aaliga i le po, ma fetalai atu i ai e pei ona
faamamafa i lenei Aso Sa (f 9) — ‘Aua e te fefe, a ia e tautala
atu (talai atu) le tala ia Iesu, ‘aua le mapu (aua le faalologo).
‘Aua ou te ia te oe, e leai foi se tasi e tulai atu e sa ua ia te oe.
O le tautinoga mai le Alii o i ai le mautinoa, lea e fai ma
mafaufauga autu mo tatou i lenei Aso Sa. ‘Aua e te fefe, o
faatasi pea le Atua ma tatou. O le feau lea — O tatou tagata
agasala, ae a tatou salamo ma liliu faamaoni i le Alii, ona tatou
galulue foi lea ma le le fefefe i € o faasagatau mai. O le
faaolataga na saunia e lesu, tatou te le toe fefefe ai, i le
faasagatau mai o le agasala ia tatou.

GALUGA FAATINO: (Faasoa)

Faasoa mai, pe tusi mai se mea sa e iloa, e foliga pei o le tala sa
faitau nei, se tagata sa tauleagaina ae ua iloa ua liliuina, e ala i
lana amio ma le olaga ua ola ai, po o se isi lava mea ua tupu e
uiga faapea.

13

PESE: 196 Ieova e o lau pule...”
A’OA’OGA:

1. E totofi i tatou e le Alii i ana feau
2. ‘Aua le fefe, e au le Alii ma tatou.

ASO SA: 15 MATI 2026

MATAUPU: FAAFOFOGAINA LE TAGI A LE

TAGATA LAMATIA

SINI: la iloa e tamaiti, so 0 se tagata
puapuagatia lava e le mafai ona lilo i le
silafaga alofa a le Atua.

TUSI FAITAU: Kenese 21: 17 - 21

FESOASOANI MO FAIAOGA:

O la tatou tusi faitau, o se vaega o le tala umi, i le auina ese atu
0 Akara ma Isamaeli lana tama, ma le aiga 0 Aperaamo ma
Sara, ma Isaako la laua tama. O faamamafa i le tatou tusi faitau
le tagi a le tama, sa faafofogaina e le Atua, o faamamafa foi la
tatou Mataupu o lenei ASo Sa. O le fesetai 0 Akara ma le tama
i le vao Peresepa, sa i ai le vai ma meaali, ae ua vave ona uma.
Sa iloa e le tina, o le tagi o lana tama ona o le fia ai ma le fia
inu, e le ola umi ai le vao. Ua leai sona faamoemoe ma ua le
mafai ona ia tauaveina faigata o feagai ma ia, ma manatu ai loa,
e tuu le tama i le vao ae alu ese. E le o fia vaai i le oti 0 lana
tama, e le fia faalogo foi i le faigata o lana tagi. Peitai, sa
faafofogaina e le Atua le tagi a le tama, ma fetalai ai ia Akara e
ala i lana agelu. “Aua e te fefe, tulai e sii le tama ma utu mai le

vai mo ia. Ou te faia 0 ia ma tupuga o se nuu tele. Saiai le
Atua i le tama, ua avea ma fanafana u i le vao o Parana.

E fa’aaogaina e le Atua tatou e vaai lelei ma tapena auala e
tausia ai i latou e sili ona lamatia. O lo o faafofogaina pea e le
Atua le auega a i latou o sili ona lamatia e pei o fanau, ma na
fa’aaogaina ai I latou o ni mea faigaluega e alolofa, amanaia,
ma aumaia i latou i le tulaga tonu e tatau ona i ai. O lo o
lagonaina pea i o tatou tafatafa le iuleo mafatiaga o fanau
matelaina, pologa, matitiva, aafia i faama’i faigata. E faapefea
ona tatou tali atu i ai? O le a la tatou galuega mo fanau? O le
avea o tatou ma tagata o le Atua, ia tatou fesoasoani atu i le tele
o0 tind mafatia e pei o Akara, ma ia tatou lagona i le alofa le
auega a a tatou fanau. O le faaolataga na saunia e Keriso o le
faafofogaina lava lea e le Atua, o lo tatou matelaina ona o le
agasala, ma galue loa mo so tatou lavea’iina.

GALUEGA FAATINO (Tatala le Mafaufau)

Mafaufau i Samoa lo tatou atunuu, po o e iloa ma manatua, ni
mea o tutupu ai, e foliga i le mea o ta’u mai i le tala. Ona e
faamatala mai lea i ni au lava upu, ia faigofie ma malamalama.

PESE: 92 Faafetaiile Atua”
A’OA’OGA:

1. Alofa i fanau mafatia
2. ‘Aua le lafoa’iina meaalofa mai le Atua.

ASO SA: 22 MATI 2026

MATAUPU: O LE MISIONARE MUAMUA

LAVA

SINI: la iloa e tamaiti o lou tala’iina atu o se
mea lelei, na faia e lesu, o le avea lava
lena 0 oe ma misionare o lona Tala Lelei.

TUSI FAITAU: Mareko 5:1-20

FESOASOANI MO FAIAOGA:

E le toe tau faamatalaina atu taitasi mea o tutupu i le tala, leaga
e fai si umi, ao lena ua malamlama ma iloa, e pei ona sa faitau
al. Na o tagata autu ma vaaiga ofoofogia o fia aumai e faigofie
ai onatatou iloa ma malamalama i la tatou mataupu. “O la tatou
Mataupu: Ole Misionare muamua lava.”

Ua tatou iloa o le Misioanre, o le tagtata talai. O le tagata ua
auina atu e talai le Tala Lelei, po o le tala i le alofa po o le
faaolataga ale Atua. O le f(15) o taua ai, 0 le tagata sa
ulutinoina e temoni. Ua nofo lelei ma filemu, ua ofu foi ma
lavalava lelei , ua atamia. O lea ua malolo, ae maliu atu o lesu
i le vaa o le a toe alu, ae aioi atu i ai le sa ulu ai temoni la te o
(18). Ua fiafia lava ma loto e mulimuli atu ia lesu i aso o totoe
o lonaola. Ae fetalai atu i ai lesu, “Leai! Alu i lou fale, ma lou
aiga, ma tau atu ia latou mea tetele na faia e le Atua ia oe, ma
lona alofa ia oe” f{18). Ona alu ai lea ma talai atu i Tekapoli 0
mea tetele na faia e lesu, ma ua matua ofo ai tagata e toatele. O
lena la tatou matuapu, O le sa ulutino ai temoni, lea ua auina e
lesu e talai lona alofa ma le Tala Lelei i mea na ia faia i
Tekapoli. O ia o le tagata talai, po o le misionare muamua, ua
na talai atu le Tala Lelei o le Alofa o le Atua, i isi aai e tele, 0
tumu ai tagata e lei faatalaleleiina.

O Tekapoli, o aai e sefulu (10) i le itu i Saute sasae o le sami o
Kalilaia. Ua tele aso o avea lenei tagata ma mea tau faafefe;
mea e mama ai, avea ma avega mamafa a lea nuu itiiti o i ai
tuugamau. Uatele po o tigainatagata i lona faatalutalua, le lelei
ai malologa ona o ia. Na o le faalumaina o aiga, nuu ma

potopotoga pe a i ai se tagata faapea, fealuai solo, e palapala ma
le lavalava. Ina ua faamaloloina o ia e lesu, ona suia lea, ua ia
avea ma tagata na te ave le Talalelei, e malolo ai e sa mafatia
ona o ia. O le uluai misionare na auina atu e lesu, e muamua i
lona lava aiga. Fetalai Iesu, (Galuega 1: 8) ‘E fai foi outou ma
molimau ia te au i Ierusalema ..” muamua i lou aiga, lou nuu
ma ou tagata; o le mea lea [ “Alu i lou aiga” o lou aiga, o le
nofoaga lea e amata ai lau talaiga faa-misionare. O tatou o
Misionare, e tala’iina le Faaolataga o le Alofa o le Atua.

GALUEGA FAATINO: (Tatala le mafaufau)

Tatala le mafaufau, ona faamatala mai lea o sou iloa i le mea ua
tupu, e fai ma tali o fesili o tuuina atu.

“O ai tagata gau (loss) a’o ai foi tagata sikuea (benefit) o iloa
mai i le tala?

PESE: 157 Ave lou ola ia aoga”
A’OA’OGA:
1. Fai oe ma ave feau o le Talalelei i lou aiga
2. E taua i le Alii lou ola nai lo puaa.
ASO SA: 29 MATI 2026
(ASO SA LAUPAMA)
MATAUPU: FAAGAOGAO TATOU INA 1A

ATOATOA LE FIAFIA

SINI: la iloa e tamaiti, o lo tatou ave o le
faamuamua ma le saolotoga, ia i latou o
i lalo ifo o la tatou pule, o le finagalo
faale Atua lena, e faatuputeleina ai lo
tatou fiafia.

TUSI FAITAU: Kenese 13: 1 - 13

FESOASOANI MO FAIAOGA:

O lo 0 malamalama lelei lava le tala sa tatou faitau nei, e tusa o
la tatou tusi faitau. E le fou foi ia tatou tagata autu o le tala, o
Aperaamo ma Lota le atalii o lona uso. Sa nonofo faatasi, ae
atia’e lava le tagata ia, seia 0o ina avea i laua uma ma tagata
mauoloa. O lo o manino i le tala le mafuaaga o lo la nofo
eseese, ma ua tauaimisa a laua leoleo manu. Manatua, o Lota
o0 le atalii o le uso o Aperaamo, e fealuai lava Aperaamo ma
feavea’i i mea e alu i ai, O le tupu o le esesega i le va o a laua
tagata faigaluega, na manatu ai Aperaamo, e lelei ona faasaga
le tagata ia i le mea e loto i ai ma le tupu o le pisa. O ie faaiuga
la na fai e Aperamo, o iina lea e pogai mai ai la tatou mataupu.
O Aperaamo o le tama o le aiga, o ia te ia foi le poto.. Ao lana
faaiuga na fai — Ua ia ave le faamuamua ia Lota, e fai ai lana
filifiliga i le mea e loto 1 ai. O le talia lelei foi e Aperaamo o le
filifliga a Lota, o iloa ai iina, 0 ia 0 se tama alofa moni, ma o se
iaga lelei. E uioiao letama o iaile pule, ae ua ia faatoilalo ia
lava i ona lagona, ina ia faamalosia ma faafiafiaina, le tagata
laitiiti ma vaivai.

O le uiga lena o la tatou mataupu, o faasino ia Aperaamo o le
taitai po o le pule, ae ua ia faagaogao, po ua ia tuu ia lava, i le
tulaga o le tagata le aoga ma le vaivai, i lana faaiuga sa fai. Ina
ia maua ai le malosi ma atoatoa ai le fiafia o Lota, atoa foi ma
Aperaamo i luma o leAtua. O le faamamafa lea mo tatou le
fanau, o e malolosi ma pule, ia latou sauni ni ala e faamalosia
ma faafiafiaina ai foi e vaivai. Aua o le Taulaga o le faolataga,

o le afio mai lava lea o le Atua i le ala maulalo, ua tatou ola ma
fiafia aia. Faagaogao tatou, e talia moni ai le afio mai o le Alii.

GALUGEA FAATINO (Tusiga Solo)
Tusi sau solo manaia, e saga faamautietie ai le faaiuga manaia a

Aperaamo sa fai e tusa o la tatou tala. (4 laina | le parakalafa, ae
3 parakalafa)

A’OA’OGA:
1. E fiafia le Atua i le tagata faamaulalo
2. O le pule alofa e mautu ai aiga.

MANATU TAIALA O APERILA MA ME:
O LEALEFINAGALO O IESUMO I TATOU?

O le fesili, e tofu le tagata ma lana tali i ai. Ae ona o tatou o
tagata e talitonu i le Atua, ua manatu ai, tatou te ioe uma, O le
finagalo o lesu, ia tatou faatuatua atu ia te la, ma tatou tausisi i
ona ala.

ASO SA: 5 APERILA 2026
(ASO SATOETU)

MATAUPU: IA SOIFUA KERISO | TOTOU O
TATOU

SINI: la iloa e tamaiti, o le faatuatua, o le

faailoga ua avanoa lou loto e afio ai lesu
Keriso, ma ua faaolaina oe.

TUSI FAITAU: Kalatia 2: 15 - 21

FESOASOANI MO FAIAOGA:

E fai si faigata ona tatou tuliloaina ma malamalama i le mataupu
a Paulo sa tatou faitau nei. A vaai i le ulutala o le Mataupu lenei
e lua (2), e le fapea mai le vaega mulimuli — - O lona aoai atu
ia Peteru” O le aoai atu o Paulo ia Peteru, ona ua iloga lona sese,
e peionatauaile f(11). O le sese o faamatla mai i le f(12-13),
e ui lei faitauina, sa aai faatasi Peteru ma tagata 0 nuu ese,
(tagata le peritomeina) e le mama i le vaai a lutaia. Ae ina ua
taunuu tagata mai ia lakopo, o tagata lutaia mai lerusalema
(tagata mama ua peritomeina) fai mai (na alo lea o Peteru, ua
alu ese, ua fefe i e peritomeina, ona o le tulafono a lutaia, e sa
ona aai faatasi ma tagata o nuu ese. (tagata e lei peritomeina, e
le mama) Ona sosoo loa lea ma le vaega sa tatou faitauina, e
tuliloa ai la tatou mataupu. O le faamanino atu ai e Paulo i lana
tusi lenei o Kalatia e faapea. O le tauamiotonuina ma le
faaolaina o le tagata, e le maua i le tausisia o tulafono, ae maua
i le faatuatua ia lesu Keriso.

Manatua, ua tatou iloa ma o le mea moni lava lena, o le
faaolataga a le Atua, e mo tagata uma lava. A o lutaia, e manatu
lava latou, o le Faaolataga e maua i le tausia o tulafono o le
Feagaiga Tuai. E le o le manatu la o Paulo iinei e leaga le
tulafono; Leai, aua o lo o ia taua i lana tusi i Roma 7: 12, e paia
le tulafono. E taua tulafono e puipuia mai ai le tagata i le pau
atu i le agasala.

A o le vaai a Paulo faa-Feagaiga Tuali, e le faaolaina se tagata i
le tausia o tulafono. O lona talitonuga, sa iloa e Perofeta, o le
fuafuaga a le Atua ma le faaolataga, o le tagata, e lei gata i le
tausia o tulafono. Ona e pisia tagata uma i le agasala, ma le
mafai ai ona tausia tulafono i le atoatoa. Ona saunia lava lea e
le Atua lava ia, le ala sili mo le faaolaina o le tagata, e ala ia
lesu Keriso, ae le o le latou lava malosi ma le filiga.

O le uiga la lena o le tatou mataupu e tuliloa nei; O le suafa o
Keriso i totonu o tatou, o lo tatou fa’aavanoa lava lena o tatou

loto e afio ai le Alii, e ala i le talitonu ma le faatuatua, o le
Taulaga faaola na la faia. Talia lesu Toetu i lou loto.

GALUEGA FAATINO:

(Taliga fesili: Tali mai i le Sa’o po o le Sese)

1. E leai se aoga o tulafono, aua e le tauamiotonuina ai se
tagata?

Tali: Sese

2. Na o tagata lutaia e faaolainaa i le faaolataga a le Atua,
aua ua mama ma ua peritomeina.

Tali: Sese

3. OKefaotauaile f(11), e uitatou te lei faitauina, o Peteru
lava lena.

Tali: Sa’o

4. O leloto, o le apitaga lesu o le Alii i le tagata
Tali: Sa’o

5. O le faasatauroina faatasi ma Keriso, e le o le tautau i le
laau, ae o le loto ua salamé i agasala, ma ua magalo i le
Alii

Tali: Sa’o

PESE: 71 Ua ou vivii ma faafetai

A’OA’OGA:

1. O le faaolataga a le tua e mo tagata uma.
2. Faamama lou loto e afio ai lesu Toetu.

ASO SA: 12 APERILA 2026

MATAUPU: LAVEA’IINA INA IA FAASOA ATU

SINI: la malamalama tamaiti, o le Faaolataga
na faia e lesu, ina ia tatou ola ma tala'i
atu i isi tagata.

TUSI FAITAU: 2 Tupu7:3-16

FESOASOANI MO FAIAOGA:

O lo 0 manino lelei le tala o la tatou mataupu sa faitauina. O le
oge tele na tupu i le taimi na vagaia ai e Peniata ma 'au a Suria
ia Samaria; le oge lenaotauaile f(4). O lepela e to'afa o ta'ua,
e faanofoesea mai le aai, ona e faasa e tusa o tulafono, o latou
0 tagata le mama; (Levitiko 13: 45 - 46; Numera 5: 1 - 4). Sa
fai la latou tonu, e lelei le o pea i le mea o tolauapi ai Suria, pe
maua ai se meaai ma latou e ola ai. A o atu a ae fasiotia ai latou,
e tutusa a ma le nonofo ai pea i le mea o iai, e feoti ai foi i le fia
aai. O loo manino le mea na fai e le Atua, na fofola ausulusulu
ai Suria, ae tia'i meaai, 0 auro ma oloa, e oo i a latou manu. E
00 atu la lepela i le mea sa tolauapi ai Suria, o fau ai meaai ma
oloa, ae leai ni tagata, Ona latou saoloto loa lea i meaai ma la'u
le oloa e nana ma latou. O le itu ona taua iinei, o lo latou
manatua ma alolofa i o latou tagata, o puapuagatia i le oge o
matelaina ai.

Ua latou manatu loa e o e ta'u le faamanuiaga lea ua latou maua
i 0 latou tagata, ina ia ola ma manuia ai foi latou. O le talalelei
tele lea 0 lea aso. O le tala i le alofa o le Atua, e ala i le mea na
ia fai, na sosola ausulusulu ai Suria, ae maua ai meaai ma oloa
e tele e Samaria, e pei ona ta'uina atu e lepela. O le uiga la lena
o la tatou mataupu e tusa o le tala. O lepela ua laveaiina po ua
faaolaina ua le feoti, lea ua latou avatu pe faasoa atu le talalelei,
po o le tala fiafia ma le laveaiina o lo latou nuu. O se mea tatou

te lagonaina uma le pa'i mai i o tatou tagata, le loto naunau ma
le galuega alofa na fai e nei lepela, mo o latou tagata mafatia.
O tatou o kerisiano, e tatau ona tupu i o tatou tagata lea lagona
o lepela, e mafai ai foi ona tatou ave i 0 tatou aiga ma e o siomia
tatou lea tala, i so o se ala tatou te mafai ai. Pe talia e tagata pe
leai, o lo tatou tiute, o le faasoa atu o le talalelei i tagata; Aua
ua faasaoina tatou i le Alofa o le Atua, e tatau ona tatou tala'i
atu lena tala o le Alofa Tunoa, ina ia ola ma manuia ai isi tagata.

Uiga o Upu ma Fuaitau:

i) faaoloatauaina (f.6) - totogi po o le taui i tupe ma iloa
ina ia latou au faatasi.

i) faalogo (f.9) - le gagana / le tautatala

iii) matelaina (f.12) - mole manava / fia aai

GALUEGA FAATINO. (Fa’aaliga manatu)

O le a sou manatu i le tulafono, ma le mea lelei ua fai e nei
tagata (lepela)?

PESE: 185 'Tala'i le tala moni...'
A’OA’OGA:

1. E aoga tagata uma i le Talalelei a le Atua.
2. Ua lu'i e tagata mama'i ia tagata malolosi.

ASO SA: 19 APERILA 2026

MATAUPU: KAMELA MA LE PU O LE AU

(NILA)

SINI: la malamalama tamaiti, e faigata pe le
mafai e le tagata mau'oa ona fai mo ia le
Malo o le Atua, pe afai ua Atua i le 'oa.

TUSI FAITAU: Mataio 19: 16 - 30

FESOASOANI MO FAIAOGA

O la tatou mataupu o lenei Aso Sa, 0 aumai i le fetalaiga a lesu
i lona au soo, o i ai i le f(24) o la tatou tusi faitau. "O le uiga
faigofie po o le faigata"”, ona e le mafai e se kamela ona maulu
ma ofi i se pu o le au, po o le nila. O laualuga i le tala sa faitau
nei, le le mafai po o le faigata i le mau'oa ona sa'o i le Malo o
le Atua, e peionatuliloai le sini. Ae o loo fetalai lesu i le f(26),
"E mafai mea uma e le Atua”, o lona uiga, e mafai lava e le
mauoa ona sao i le Malo o le Atua, pe afai e aumai e le Atua i
totonu o lona Malo. O le fesili la, e faapefea la? "Faatuatua”
(x2) i le Alii o lesu, ae le o le faalagolago i lou lava tagata, ma
le 'oa ua i ou lima."O le ala moni lena ma le taua mo le tagata.
E le toe tau auiliiliina le tusi faitau, aua ua iloa le mau'oa na sau
ia lesu, na te fia maua le ola faavavau, lea e mafua ai le fetalaiga
a lesu o fai ma a tatou mataupu (f.24) - "E faigofie ona ui atu o
se kamela i le pu o le au, ae faigata ona sao atu le mau'oa i le
Malo o le Atua.” O le fetalaiga a lesu, e pei o se faatusatusaga.
Aua a toe faaupu lava i se faaupuga faigofie, e pei ona fai atu le
uiga moni o la tatou mataupu, ona faapea lea; O le le mafai e le
kamela ona ulu i le pu o le au, e faapea foi le mau'oa, e le mafai
ona sao i le Malo o le Atua.”

O le pu o le au (nila), e mafai ona lua ona uiga; Muamua - O le
nila masani lava ma le pu o le nila (au). Lua - O le faitotoa
laitiiti, e soso'o ma le faitotoa autu o le pa o lerusalema, e
faaaoga pe a tapuni le faitotoa autu. Ae faigata ona ui ai se isi,
ona e faano'uno'u ma alu. O le upu Eleni mo kamela; o le
'kamelos’, e foliga tutusa lona faaleoina ma le upu 'kamilos', o
lona uiga o le maea. Sa faaletonu tagata i le saunoaga a lesu, po

0 le fea o le lua lea o uiga i ai lesu. Peitai, po o le fea lava, e
uiga lava i le mea e tasi, 'O le lemafai'. E lemafai' e se kamela
ona faano'uno'u ma ofi i se pu o le nila; e le mafai foi ona milo
se maea ma ofi i se pu o se nila. A o le uiga lena e tusa o le tala,
- E lemafai’ e le mau'oa ona suia lona tagata. E ao lava ia i tatou,
ona fiafia e faasoa atu faamanuiaga a le Atua o tatou maua, aua
o lo tatou tala'i atu lava lena o le talalelei i isi tagata. Ae le o le
limamau, ma lemafai' ai ona alofa atu, pei o le le mafai' e le
kamela ona sao i le pu o le au.

Uiga o Upu ma Fuaitau:
i) au (f.24) - nila

i) toefuataiga (f.28) - toe faafouina ai mea
uma

GALUEGA FAATINO: (Fa’aaliga taofi)

Faamatala mai, o le a sou taofi i le manatu o le Alii i le mau'oa,
e alu e faatau atu ana mea, ma tufa i e matitiva, ona e maua ai
lea 0 le faulaiga-oloa. O le finagalo o lesu, a e le mativa, e te le
sao i le Malo, pe ese se uiga? Faailoa mai.

PESE: 221.- 'Talofa lavaia i latou'

A’OA’OGA:
1. E leai se mea e le mafai e le Atua
2. Vaai lou ola ne'i maumau ona o le 'oa

ASO SA 26 APERILA 2026

MATAUPU: IA ILOA TUAOI PO O TAPULA'A.

SINI: la malamalama le vasega, so 0 se
galuega e valaauina i ai e le Atua le
tagata, o iai ona tiute fai, ma tapula‘a e
gata ai.

TUSI FAITAU: 2 Nofoaiga Tupu 26: 16 - 21

FESOASOANI MO FAIAOGA

O la tatou tusi faitau, e malamalamagofie lava le tala o aumai
ai; aua o aliali mai ai i le tala le mea o tupu foi i o tatou taimi.
O le avea ma tupu po o se taitai, 0 le manatu foi lena o ia e pule
i mea uma. Ua le iloa le mea e gata ai lana pule, ae ua
faasoloatoa atu ai ma tiute fai o isi. O le mea tonu lea o tupu i
le tala sa faitau, ua le iloa le tapula‘a o tiute, a 0 le mea e tatau
ona iloa, e tusa o la tatou mataupu.

O Usia le tupu o luta, ma le mea na ia fai, o lena lava ua fai e ia
lona uiga. Ua ia aiaina le galuega a ositaulaga, A o lona gaupule
foi lea i le Atua, i lona fa'amu o mea manogi o le fata faitaulaga
a le Alii, o le galuega na tofia i ai e le Atua ositaulaga e fai. Ua
tatou iloa le uiga o Usia le tupu o ta'ua i le tala, ua aafia i le
lepela i le pule mai le Atua. O lona uiga, e tusa o le tulafono, ua
le toe avea ma tupu, ua sa foi ona toe ulu i le malumalu, ua le
taga foi ona toe alu i le mea o tumutumu ai tagata. E ui sa avea
ma tagata lelei i le amataga i le Alii, ae ona ua na le iloa le mea
e gata ai lona valaauina. O le mea sili ona matautia ua iloa i lona
soifua, 'O le mimita' O ia o le pulesili o le laueleele, ae leai se
loto faamaulalo. Sa ia iloa lelei lava, o lona faamanuiaina, o
manuia mai le Atua. Ae le faasaoina e le Atua se tagata e
manatu faapea, "O a'u o le pulesili, ou te faia lava soo se mea
ou te loto ai" E le tatau ona galo ia tatou, O le Atua pule aoao,

na ia tofia tatou. O le Puleaoao a le Atua, e tatau ona tatou iloa
ma faaaloalogia, e ala i lo tatou iloa o le mea e gata ai la tatou
pule, na tofia i ai tatou e le Atua.

GALUEGA FAATINO (Taliga-fesili)

1. O ai le tagata faamaualuga o ta'ua i le tala?
Tali: O le tupu o Usia.

2. O ai tagata lototele o iloa mai le tala?
Tali: O ositaulaga.

3. O ai sa fai ma tupu ina ua maliu Usia?
Tali: O lotama le atalii 0 Usia.

4. Aisea na fale-esea ai Usia?
Tali:  Ona ua lepela.

5. E tusa o la tatou mataupu, o le a le tuaoi po o le tapula‘a
ua le iloa e Usia?

Tali: Euioiao le tupu, e le o sana galuega le osi o taulaga,
o le galuega e gata i ositaulaga.

PESE: 74 To'atasi Le ua Sili.

A’OA’OGA:

1. Aua le faamaualuga ona o le tofi.
2. E le lilo tatou ma o tatou faiva i le Atua.

ASO SA 03 ME 2026

MATAUPU: O LE FOA'l MONI LAVA.

SINI: la malamalama le vasega, o le foa'i
moni, e le o le aofaiga, e le faatauanauina
foi, a 0 le mea e lagonaina e le loto.

TUSI FAITAU: 2 Korinito 8: 1 -7

FESOASOANI MO FAIAOGA

O la tatou mataupu o lenei Aso Sa, o loo tuliloa atu i le sini lona
uiga; - O le moni o le foa'i; e le fuaina i le tele o le aofaiga e
foa'i atu; pe fua foi i le usita'ia ma le atoa lelei o le tusaga sa
folafola mai e le failautusi, e pei ona iloa i isi Aulotu i nei aso.
Leai! O le mea e maua ma fiafia le loto e ave, o le moni lena;
aua o le loto e faapogai mai ai mea lelei ma moni, e ala i le
talitonu ma le faatuatua i le Alofa o le Atua.

O le malaga faamisionare lona tolu a Paulo, sa a0 mai ai
meaalofa e maua, e ave e fesoasoani ai i le Ekalesia o i
lerusalema. O lerusalema o le totonugalemu lea o le ekalesia
lea sa faatu pe amata ai e Peteru le ekalesia i le Aso Penetekoso.
E pei 0 Malua i aso nei, e usuia ai le Fonotele a le Ekalesia, e
lauliliuina ai tonu o ana galuega faagasolo, ma faasoa ai tupe o
faiga-taulaga e faatino ai galuega.

O le tusi la lenei a Paulo i le Ekalesia i Korinito, na tusi mai
Maketonia. E foliga o se Iu'i, a 0 se faamalosi‘'au foi i le Ekalesia
i Maketonia e fai ma faa-a'oa'o. O Ekalesia e aofia ai Filipi,
Tesalonia ma Perea, e pei ona faamatalaina le mataupu sa faitau
nei, 2 Korinito: 8; "O le matamau o Ekalesia i Maketonia”. O
le pogai ma le lagona na fai ai le foa'i a Maketonia, o le itu sili
lena ona faamamafa e Paulo le taua, o iloa ai le moni o le mea
ua latou fai. O le f(2-3), o faamatala ai e Paulo, le lagona
faamaoni ma le ausia-gata o faapogai ai le foa'i a Ekalesia o i
Maketonia. O puapuaga o ta'ua e Paulo o tofotofoina Ekalesia i
Maketonia, o le mativa. A o le mativa fai mai, ua atili ai le
matamau ma le lima mafola. O le fuaitau i le f(3), 'o le loto fua

i ai', o le foa'i o fai i le loto fuatia-ifo, e leai se tauanauina. E le
0 manatu tele Paulo i se foa'i faapea, ona o loo ia iloa le mativa
0 ia ekalesia. Ae maofa le aposetolo i lo latou aioi ane, alofa
talia la latou foa'i, o le meaalofa fai faatasi, mo uso ma le
ekalesia i lerusalema. Ona faai'u lea o le tusi i le faapea atu o
Paulo ia Korinito; E pei ona faula'i o mea ua ia te outou
Korinito; f(7), ia faapea foi ona faula'i o lenei alofa, o le foa'i
atu. O le Taulaga faaola na faia e lesu, o le Alofa faula'i lea o
le Atua mo tatou ma tagata uma lava ina ia ola.

GALUEGA FAATINO: (Faiga-faaiuga)

1. Aulotu - 12 matafale, ae $60,000 taulaga, sa sao ta'i
$5000 a le aiga

2. Aulotu - 15 matafale, ae $33,000 taulaga, sa tu'u i le
faitalia a le aiga

3. Aulotu - 20 matafale, ae $85,000 taulaga, sa folafola
e le komiti, e taumafai ia maua se
faasiliga o lenei tausaga.

* Fai sau faaupuga i le faiga-taulaga o i luga, ma faasoa mai sou
taofi, Po o fea le taulaga sili e tusa o la tatou mataupu, ma
faamatala mai le mafuaaga o lau faaupuga.

PESE: 177 Galue ia seia uma ai..

A’OA’OGA:

1. O lesu le foa'i sili mai le Atua, tatou te ola ai.
2. E faia e le Atua mea sili mo tatou.

ASO SA: 10 ME 2026 (ASO SA O TINA)

MATAUPU: MAI | LE FAATAMAIAINA | LE
TOE FAUSIAINA

SINI: la iloa e tamaiti, e le faigata ona toe
fausiaina se mea taua ua faaleagaina, pe
a o iai le Atua i sea faamoemoe.

TUSI FAITAU: Neemia2:1-8

FESOASOANI MO FAIAOGA

Ua tatou iloa i tala faamamaina, o mu tetele, aai faaleagaina,
ma isi aafiaga tetele, o mea sa tutupu, ona o le fetauai o le
malosi o fia puleafi eleele, uma le tamaoaiga ma le pule. lea sa
fai e Isaraelu ia leriko ina ua ulufale i Kanana, ae na mulimuli
ane foi fai e Papelonia ma Roma ia lerusalema. O le toe
fausiaina po o le toe atia'eina o0 ia mea, seiloga o le faatagana
mai le pule o lea taimi, e pei ona tatou faitau nei le Neemia 2:
1- 8.

O le tala masani ia Neemia sa tatou faitauina nei, ma le tupu o
Aretaseta, a 0 avea Neemia o se tasi o le tafeaga i Papelonia. O
lo 0o manino i le tala le mafutaga o le fia alu 0 Neemia, o le toe
fia fausiaina o le pa. O le ioeina foi e le tupu o le talosaga a
Neemia, 0 ia mea uma, o faigofie ona o le Atua o ai i totonu. O
le toe fausiaina lea o le pa i lerusalema, sa faatama'ia e
Nepukanesa; lea e uiga i ai la tatou mataupu o lenei Aso Sa.
"Mai le faatamaiaina i le toe fausiaina”. O loo manino i le tala
le mata faanoanoa o Neemia i luma o le tupu, mae le i lilo i le
tupu; o se tulaga faigata tele lea, ona e onno fasiotia ai 0 ia o le
auauna, aua e le taga i le maota se tasi na te faia, pe fa’aalia ni
uiga e le fiafia ai le tupu; po o ofu foi i ni ofu faanoanoa (ie
talatala) Eseta 4: 2. O le itu taua, e le i musu Neemia e faailoa
lona fefe, ona na te le i faatagaina lona fefe, e vaoia ai ia, mai

le faia o le mea o finagalo ai le Atua e alu e fai. E pulea loa
tatou e le palaai ma le fefe, ona foliga loa lea ua malosi atu le
fefe nai lo le Atua ia te oe. la e mautinoa, a valaauina oe e le
Atua i se faamoemoe, o la lava e fesoasoani ma faataunuuina.
Toaga foi e tatalo pei 0 Neemia, ma ia e iloa, o le Atua e pule,
e aumai, faafofoga ma tali mai i so o se tatalo. Tatou tatalo i le
Atua, ia avea tatou ma e toe fausiaina ma faaleleia faaletonu ma
mea ua faatama'ia, i totonu o o tatou aiga, nuu ma le Tala Lelei
a le Alii; Faapei o le faia o tina o 'au'au i ai lenei Aso Sa; O
latou 0 pea ma auli, e mafolafola ma sagatonu ai faaletonu, e
ala I la latou faufautua. O le Taulaga na faia e lesu, e toe
faufautua ai lo tatou ola, ua malepelepe, talu le agasala.

GALUEGA FAATINO: (Tusiga-solo)
Tusi mai sau solo e uiga ia Neemia ma le taunuuga manuia o
lana talosaga sa fai i le tupu, talu lona pipii i le Atua. (3

parakalafa, ae 4 laina o le parakalafa)

PESE: 175. la matua faamalosi.

A’OA’OGA:

1. Mafutaga i le Atua i le tatalo.

2. E leai se mea e faigata i le Atua

ASO SA 24 ME 2026

MATAUPU: O LE TALITONU O LE VAAI

SINI: la iloa e tamaiti, o le vaai tino 0 mata, o
le molimau faamaoni lena ma
talitonuina.

31

TUSI FAITAU: loane 20: 24 - 29
FESOASOANI MO FAIAOGA

O le tala sa tatou faitauina, o se vaega o le tala faamanuia a
loane e uiga i le Toetu o lo tatou Alii o lesu. E ui o lo tatou
olaga faatuatua i le Atua, o faataua ai le vaai faaleagaga, po o
le talitonuina lea i le loto; Ae le o aveesea ai le taua foi o fofoga
po 0 mata, e vaai ma molimau i le faamaoni e sili ona
talitonuina. O le itu lea o faamamafa i la tatou mataupu o lenei
Aso Sa, le taua o le vaai-tino o0 mata, e faamautu ai le talitonuga.
O avea ai le soo 0 Toma, ma vaaiga autu o faasino tonu i ai la
tatou mataupu. O lo o iloa mai le tala, le i ai o le fenumia'i, le
fefe ma le faaletonu i le Aso o le Toetu (Eseta). Sa fefefe tina,
sa faaletonu foi le auso'o; na oo lava i le I talitonu. Peitai, ina
ua latou vaai-tino i le Alii Toetu; ona matafi uma ese lea o ia
tulaga uma sa i ai. E ui tatou te le i faitonu mai le amataga o le
mataupu, o ta'ua ai tina, a o iloa ai foi i le tala, le utu o le tagi a
le tina 0 Maria le Makatala, ina ua vaai ia lesu Toetu. Ina ua
fetalai lesu ia Toma e avatu lona lima e pa'i atu, ma 'aua le
masalosalovale ae faatuatua. O le tali a Toma, "Lo'u Alii e, ma
lo'u Atua e" o iloa ai, ua talitonu faamaoni, o lesu lona Alii, le
Alo o le Atua soifua. Sa tautinoga foi e lesu ia Toma, "Ua e
faatuatua ina ua e vaai mai" Ae o le fa’aamu’ia a le Alii, 0 ave i
le tagata e faatuatua ae le i vaai. E mana'o Toma e vaai ia lesu
Toetu i lona tino faale-tino, a o le Atua ma ana fuafuaga, o iloa
ai lona mataisau. Lea e iloa i o tatou taimi 0 aso nei, o i ai lesu
faatasi ma tatou, e ala i le Agaga Paia. Ae pei ona fai atu, e taua
le vaai faaleagaga, ae o lo tatou olaga o aso fai soo. O le
molimau aupito sili ona sa'o ma faamaonia e le Faamasinoga, o
le vaai-tino i le mea sa tupu. Ae ona ua le toe vaaia lesu i aso
nei. O le Faaolataga na faia e lesu, tatou te talitonuina, i la tatou
vaai faale-faatuatua.

GALUEGA FAATINO:

(Taliga-fesili. - Tali mai i le Sa'o po o le Sese)

1. O Titumo, o le tasi lea so’o o lesu,

Tali: Sa'o

2. Sa talitonu Toma ia lesu, ina ua vaai i ona mata faale-
tino.

Tali: Sa'o

3. O le mavae o aso e value, o le faato'a faatasi ai lena o
lesu Toetu ma ona so’o ma Toma

Tali:  Sese

4. O le faa'amuia a lesu, o faasino i mata ae le o le loto
Tali: Sese

5. O Toma ma Titumo, e atoa i ai le to'asefulu ma le lua o
s0’0 0 lesu
Tali: Sese

PESE: 133 Pe mata e talia le Alii.

A’OA’OGA:
1. Talitonu ia lesu, tusa pe te le vaai i al.
2. Faatuatua i le Atua soifua.

ASO SA 31 ME 2026

MATAUPU: 1A SUSULU ATU LOU
MALAMALAMA | O LATOU LUGA

SINI: la iloa e tamaiti, o le malamalama o le
Atua, e mo le faamalamalamaina o tagata
uma lava.

TUSI FAITAU: lsaia60: 1 -5.
FESOASOANI MO FAIAOGA

O le mataupu lenei o le tusi o Isaia, 0 lo o aofia i le vasega
mulimuli o tusitusiga a le perofeta, (Isaia 40 - 66), o ta-aofa'i i
le faaupuga e faapea; "O upu faamafanafana” (Words of
Comfort). A silasila la i le ulutala o le Isaia 60: 1 (ff) sa tatou
faitauina o faapea mai, "O le tupu tele o le Upu a le Atua, ma
le manuia o ona tagata." O le malamalama la o tautala i ai la
tatou mataupu o lenei Aso Sa, o faasino i le Upu a le Atua”. O
le upu o le Ola, upu o le alofa, o le upu foi o le manuia. A susulu
atu la le upu alofa ;ea a le Atua, ma suluia ai tagata o lona nuu
o Isaraelu i le lalolagi, le Alofa faamaoni lea o le Atua, Po o
lona malamalama, ona tosina mai lea i ai 0 atunuu o le lalolagi
e malamalama Pe fia manuia ai foi. A 0 nuu sa ufitia i le pogisa
po o le agasala, ae o le a tosina mai i le malamalama o le Atua
o Isaraelu. O le uiga faigofie lena o fuaiupu sa tatou faitauina.
O le valaau a le perofeta ia luta po o tagata o le Atua; E tula'i e
faailoa atu le malamalama o le Atua ua ia te ia, Ina ia iloa uma
e le lalolagi agasala ma pogisa, ona tosina lea i ai o tupu ma
atunuu e tele. O lo latou o mai, po o lo latou talia o le upu a le
Atua, o le tafe mai foi lena o le manuia, po o le faateleina foi
lena o tagata e talia ma faatuatua i le Atua o Isaraelu. O se
vaaiga e matua olioli ma fiafia ai lou loto, aua liliu mai tagata e
talitonu i lou Atua, ma fai ma o latou sulu le malamalama, po o

le Alofa o lo outou Atua. O le lalolagi o nei aso, ua ufitia le tele
o0 atunuu i le pogisa o le lalolagi; O le le faamaoni ma le pepelo;
faapologa tagata, vailaau faasaina, feusuaiga le faatuaoia ma
isi. Ua latou le maua le malamalama o Keriso. O ai e ou le tiute
0 le fesoasoani ma faasusulu atu mo latou. Afai e le 0 a'u, o ai
la? Afai e le 0 nei, o afea la?

O lo tatou valaauina lea, tulai ma ave le tala lelei a le Atua, Ina
ia malamalama ma ola ai isi tagata.le Atua alofa, na ia osia le
Taulaga e ala ia lesu, mo tatou ia sao mai le agasala.

GALUEGA FAATINO (Taliga-fesili)
1. O ai e ana upu o i ai i le f(6), - "Ina tula'i ia, Ina

malamalama ia?
Tali: O lsaia le perofeta.

2. Ao aio fai i ai upu o ta'ua i le fesili muamua?
Tali: O Isaraelu.
3. O ai e ona le malamalama o ta'ua i le tala?

Tali: O le malamalama o le Atua.

4. O le pouliuli o le lalolagi ma le pogisa o nuu i le f(2), o
faatusa | le a?

Tali: O faatusa i le agasala.

PESE: 354. O le pogisa sa tele.

A’OA’OGA:
1. Avea oe ma malamalama susulu o le Atua.
2. O le Atua, o le malamalama la.

MANATU TAIALA O IUNI: LAVEA’lI MAI

O le manatu taiala o luni, ia faailoa i tamaiti o le Atua o loo
galue mai pea e fesoasoani ma puipui tatou mai mafatiaga o le
ola. Po o fea lava tatou te malaga ai i lenei lalolagi, aua nei galo,
o lo o silasila ma mafuta faatasi mai le Atua mo i tatou.

ASO SA: 7 ITUNI 2026

MATAUPU: LAVEA’IINA

SINI: la malamalama le vasega, e auai mai le
Atua e laveai tatou.

TUSI FAITAU: 1 Korinito 10:1-13

FESOASOANI MO FAIAOGA:

I le tusi a Korinito pei ona sa faitauina — o loo faatusa ai e Paulo
lesu Keriso i le papa faaleagaga e malie ai le galala o0 soo se
tagata fia-inu. Le papa na taina i luga o le satauro i Kolokota —
na puna mai ai le toto ma le vai e laveaiina ai le lalolagi o tagata
agasala. O le upu moni — ua uma ona laveaiina le ekalesia i
Korinito e ala | le faainumia e Paulo i le vaiola o le Tala Lelei,
0 lesu Keriso. Ua iloa foi e le Aposetolo ua tupu ma ola le
faatuatua o le Ekalesia. Ao le mea o loo popo’e i ai lona loto —
ina ne’i maua le aukerisiano i le faatamala ma le faatalanoa.
Uiga ia o ana apoapoaiga ma lapataiga...O la Paulo, ¢ ao lava i
le au kerisiano ona faaeteete ina nei pau. Nei osofaia le tagata e
tuinanau o le tino - le ifo i tupua, le faitaaga, le faaonoono i le
Alii ma le ola muimui — ma toilalo ai. O le faamanatu i le
ekalesia, o le taimi lava na uma ai ona latou feinu i le vai-ola o
le Tala Lelei — o le taimi foi lea na o mai ai fili ma siitaua mai.
Ua faataatitia o latou tino i le vao. Ua leiloa le inumaga na
faainuina ai. la latou mautinoa foi, e leai se taimi e solomuli ai
‘au a le fili mai le tagata ua salamo ma ua fanaufouina. Tusa po
0 ai le tagata fai mai ua na talia le Tala Lelei ma avea lesu e fai

ma ona Faaola — ¢ le fo’i ai le fili. E osofai pea ma osofai pea
lava. Le mea la lea e tatau ai i le kerisiano faautauta lelei: O
lenei, o le manatu o loo tu ia, ina faaeteete ia nei pau.

O le mafutaga ma le Atua, e le mafai i se mea o lenei lalolagi
ona faamutaina. Sei vagana ai le tagata ua alu ese ma le Atua,
ona le mafai lea ona laveaiina. O le tuualalo a le Tala Lelei, aua
nei tatou 0 ese ma le Atua. Ia aioiile Atua pe a i ai se mea 0
mafatia ai o tatou loto. E faaosoosoina le tagata e tumau i le
Atua. Aua so 0 se mea e i ai le Atua, e iai foi ma Satani. Fetalai
le Alii; Ou te tuuina atu lou nei agaga i ou aao, o ina e laveaina
ai 0 tatou agaga. E le 0 aao o lau uo o Aao o le Atua. la tatou
manatua — o le taimi lava na tatou filifili ai e fai ma soo o lesu
— 0 le taimi lava na suia ai o0 tatou uiga leaga ae avea ma tagata
lelei.

GALUEGA FAATINO:

Faatalanoa le mataupu i le vasega “Le Atua Laveai”

PESE: Pese ma Viiga 123
A’OA’OGA:
1. E iai le taimi e sou ai le vasa i le ola, ae o iina e iloa ai

le faatuatua moni o le tagata.
2. E le tumau le pule saua a le lalolagi lenei i aiatou.

3. O le solo lelei o a tatou fuafuaga uma, e faalagolago lea
i le faasinoga a le Agaga o le Atua.

ASO SA: 14 1UNI 2026

MATAUPU: FILEMU I LOU LOTO

SINI: la malamalama le vasega, o le Atua na te
aumaia le filemu i o tatou loto.

TUSI FAITAU: Filipi 2.1-13

FESOASOANI MO FAIAOGA:

O le tasi faaupuga e masani ai le faalogo, “o le tali filemu e liliu
ese ina ai le ita.” O lona uiga o se leo itiiti ma le filemu e
faaosofia ai lagona fou ma suia ai le maemaea o le loto ita i
moge o le loto faamagalo. Ao le filemu lava ia o le Atua, o le
filemu na te momoli mai ai le atoatoa o le ola e ao i le tagata
soifua ona olaai. O Filipi o le tasi lea 0 aai i totonu 0 Maketonia.
O le uluai Ekalesia na faatuina e Paulo i totonu o le Atu-Europa,
ma e i ai le talitonuga, o le Ekalesia lenei e nao tagata o nuu ese
0 loo latou faia ma atiaeina. O le tusi o loo tusia i le agaga fiafia,
ma faailoa ai le agaga faagaeetia ma le loto ua faatumulia i le
faafetai, o lea ua fua mai ana galuega sa fita-i-tuga ai, le
faatuatua o le ekalesia fou atiae lea ua tino mai, e ala lea i mea
alofa ma le agalelei foai. Aemaise 0 se galuega ua aumaia le
filemu ma le fiafia i lona loto e fatufatu ai pea lana galuega
faamanatu mo ekalesia uma. Aua ua manatu Paulo, ua tele ina
ave le faamuamua i mea faatauvaa, ae tuu faamulimuli mea
aupito taua, le nofolelei, le fiafia ma le filemu o aiga lautele.
Peiseai ua tuli lava le manu a le tagata ia ma le faamalieina o
ona manao. A o la Paulo, “Aua nei faia se mea e tasi ma le
finau vale, ma le mitamita fua; a ia taitasi outou ma manatu ma
le loto maulalo, ua sili nisi ia te ia. O lona uiga, aua le faasilia
e se tagata ia lava, a ia vaai lautele mo le lelei o isi.

O le faamalosi atu lea o le aposetolo i le ekalesia ina ia malosi
pea le faatuatua, ma ia tutumau i le Atua. la faatino pea mea
uma i le alofa, ia faia ma le faamaoni, ae sili ai, le faia mo se
viiga o le Atua. Aisea? Aua ua maualuga le alofa o le Atua i le
lalolagi ma le tagata agasala. Pau foi lea o le talitonuga o Paulo,
na o le Alo o le Atua o le na auina mai e le Atua i le lalolagi,
ina ia saili ma avatu lana filemu saoloto i lana tagata ua leiloa.

O le taui foi lea o le tagata e fai lesu ma ogatotonu i lona loto,
na te maua faamanuiaga e sili atu nai lo seisi lava manuia e
maua i le ola nei, ao le tagata e le manatu e fai le Atua ma
ogatotonu o lona ola, e taula iai lona soifua ma le ola, talofa ia
te ia, e mautinoa lava lona iuga, o le faanoanoa ma le mapuitiga.

GALUEGA FAATINO:

Tusi mai sau pese poo sau solo i le lua fuaiupu e faatatau i le
ulutala;” Filemu i lou Loto”.

PESE: Pese ma Viiga 146

A’OA’OGA:

1. O le fielmu i lou loto, o le iuleo mai le Atua.

2. E le mafai ona maua le filemu i lou loto, pe afai e le ola
mafuta le tagata i le Atua

3/ la vivii ae lou loto i le silisili ese o le Atua.

ASO SA: 21 IUNI 2026

MATAUPU: O MANUIA LE AUMAUA

SINI: la malamalama le vasega, e manuia le
tagata e faalogo ma usitai | le Atua.

TUSI FAITAU: Efeso 1:1-14

FESOASOANI MO FAIAOGA:

O le tusi o loo faamalosi atu ai le aposetolo mo ola faaleagaga
0 le Ekalesia i Efeso, ina ia tumau i le finagalo o le Atua, atoa
ma le Alii o lesu Keriso. Fai mai Paulo, na o le Atua e

tamaoaiga ai ia lesu Keriso; o ia foi ua tatou maua ai le togiola
I lona toto, e tusa ma le oloa faulai o lona alofa tunoa tele. O le
faamanuia mai o le Atua; ina ia faapupulaina mata o outou loto,
ina ia outou iloa le uiga o le faamoemoe ua | lona valaau mai,
ma le uiga o le faulaiga o0 mea lelei o i lana tofiga mo le au paia.
Lona uiga e faamanuia mai le Atua e tusa ma lona alofa, o le
Atua foi ua i ai le faulai o le alofa, ona o lona lava alofa tele na
ia alofa mai ai ia i tatou. O manuia e matua tele lava, aua o le
alofa o le oloa faulai o Keriso e le masuesueina lava. Faimai
Paulo, E le mativa le Atua, e tele lona tamaoaiga. O ia foi e
tatou te tamaoaiga ai ia lesu Keriso. A o le faamoemoe o
faamanuiaga a le Atua mo tatou; ia viia ai le Atua. ia faaaoga
lo tatou tamaoaiga e agalelei ai i le uso vaivai ma mativa, ae ia
le fai ma mea e tatou te tauemu ma faifai ai. O le faamoemoe
ia tatou iloa le ola fetauiai faale Atua.

Faamalosi foi lena mo i tatou, afai e tatou te tumau ma faatuatua
i le Atua, e faulai foi lana faamanuia ia i tatou. Ae afai e tatou
te leaga, le faalogo i lona Agaga laveai mo tatou, e faulai foi le
taui 0 mea leaga uma. Ua uma ona ia faasaolotoina i tatou mai
a tatou agasala, e ala ile toto o lesu Keriso. Ua ia faatauina i
tatou e ala i lona toto. Tatou faafetai i le Atua ua tatou saoloto
mai le tulafono; mai le pologa o le agasala; mai ia satani ma le
lalolagi 0 mea leaga. E leai se mea e tatou te maua, pe a fai
tatou ma pologa, ae a faasaolotoina tatou, ua tatau foi ona tele
lo tatou manuia. O le tusi a Paulo o lo o toe faamanatu mai ai le
mea lilo sa i le finagalo paia o le Atua. O le fuafuaga e lei mafai
lava ona matua malamalama iai tagata, e oo lava i le aposetolo
0 Paulo. O mea sa natia, ao lea ua faailoa mai e le Atua ia i
tatou; o tatou o tagata lava o le Atua. O le mea ua mautinoa, e
iai le aso e toe tuu faatasia ai e le Atua mea uma ia lesu Keriso.
Ina ua 00 mai le agasala i le uluai tgt, malepe mea uma. Tetea
le uluai tagata ma le Atua ona o le agasala. Fefulituaai le tagata.
Taumafai tagata ina ia tasi tagata uma ile fausia o le olo i
Papelu, ae na faataapeapeina e le Atua. O le agasala na masofa
ai mea uma, peitai o le a toe tuu faatasia mea uma e le Atua,

ona o lesu Keriso. O oe ma au, 0 se vaega o lea fuafuaga
matautia a le Atua, mo lona malo e faavavau, e faavavau lava.

GALUEGA FAATINO:

Fai e le faiaoga ni fesili e faatalatalanoa ai le mataupu, poo a ni
faailoga ua iloa e tamaiti, ni manuia ua ia maua.

PESE: Pese ma Viiga 110
A’OA’OGA:

1. Faaaoga tatau avanoa.

2. Faamaoni i lou valaauina

ASO SA: 28 IUNI 2026

MATAUPU: AUA LE FIA MATAUTIA

SINI: la malamalama le vasega, e le fiafia le
Atua i le tamaititi e ola faamaualuga.

TUSI FAITAU: Salamo 119:11-18

FESOASOANI MO FAIAOGA:

O le tasi lenei 0 vaivaiga tele o tagata soifua, o le galo o le Atua.
Po o le a lava le lelei o le mafaufau o le tagata, maua le
tamaoaiga, ua ola foi i se siosiomaga mautu lona faavae, e i ai
lava le taimi e galo ai le na mafua. Ai ua mama le mafaufau i le
na afua ai mea uma. E le tatau lava ona galo i se tagata. O le
naunau o le faisalamo ina aua nei seetia i tuinanauga o le
lalolagi i le oa ma le tupe, poo se isi lava mea e ono vavamamao

ai 0 ia ma le Atua. O le taliotnuga lava ia a le fai-salamo, ina
nei avea le oa ma le tamaoaiga o le lalolagi e fai ma viiga.
Faimai le fai-salamo, o le faalatalata atu pea i le Atua ma
manatua I€ ona le foafoaga, ma manatua I ona le pule ma le
mana silisili ese uma lava, ia gata iina. Aua le matapeapea, aua
le fia logovii. Aua le fia matautia.

O le tausi e le faisalamo o Tulafono o le Atua, ma le faitauina
0 ana afioga, o le tali lea mai faaosoosoga o le lalolagi. O le
fofo foi lea ina ia aua nei toe manatu faapito ane le tagata ia, ma
faatosina i mea a le lalolagi, ma naunau i mea sese. Fai mai le
f.17 “la e agalelei mai I lau auauna...” e atagia mai ai le fia
aoaoina o le faisalamo i ala o le Atua ma lona finagalo. E tatala
le faalogo, tatala lona loto mo aoaoga a le Atua i ala o le
Tulafono. O le fia aoaoina, o le lagona foi lena o le loto maulalo
ona o loo iloa e le faisalamo, e le taitai tutusa lona poto faale-
tagata ma le mana silisili ese o le Atua. O le ituaiga loto maulalo
lea, 0 le faagaogaoina o le loto ma faatalitali i le Atua e
faatutumu le faatauvaa o le tagata. O le faanaunauga lea o le
faisalamo i feau a le Atua, ina ia tumau i le Atua e faavavau.
Aua o le naunau tele, poo se manaoga tele, o se mea o lo o
moomoo i ai le faisalamo...! O lona uiga, e le na o le naunau,
ae o0 le matua naunau lava ma le mautinoa atoa, i feau a le Atua.
Ua faanaunau le faisalamo i le Atua ma lona fingalo, ina ia
tumau ia te ia. Aua le fia matautia. Aua le ola faamaualuga. Aua
le naunau i tuinanauga o le ola. A ia tumau i le Atua. O tatou
uma lava o auauna le aoga mo lona finagalo, ia aua nei galo le
Atua o le ona le feau, le malosi, taleni ma agavaa o loo tuuina
mai...o mea e foai mai ¢ le Atua...ina ia viia ai le Atua. Ia aua
ne’i ia te i tatou, ae ia tuuina atu pea le viiga i lona suafa paia.
E le teitei fai e le Atua oe ma a’u e aunoa ma se mafuaaga, e
aunoa ma se faamoemoe...Ua ala ona fai e le Atua oe ma a’u,
ina ia viia ai 0 la e faavavau, i S00 se mea tatou te faia.

GALUEGA FAATINO:

la saunia e le faiaoga ni fesili mo tamaiti e faatatau i le Mataupu.
PESE: Pese ma Viiga 2

A’OA’OGA:

1. la e faafetai | le Atua.
2. la Viia le Atua | le poto ma le malosi ua e maua.
3. Aua le ola faamaualuga.

MANATU TAIALA O IULAI: MAFAUFAU LELEI

O le manatu taiala o lulai, o le olaina lea e tagata o lesu e ala i
le aoaoina lelei i le tino, mafaufau ma le agaga. O le finagalo
alofa o le Atua ia iloa e tagata fetuutuunai lona mafaufau e
fesootai ai i le isi uso. A ia sili ona tapena lelei ma faatumuina
i le poto ma le atamai faale-Atua e tautua ma auauna ai i le Atua
i SO 0 se tiute. Lona uiga ia lelei au faaiuga fai mo le saolotoga
0 lou lumanai manuia. O le atoaga foi lea o lona acao mai, ia
iloa e tagata uma ona saili ma fausia se ekalesia i lona mafaufau
aoaoina e tumau ai i le alofa aoao atu e manuia ai ma leai ai se
faaletonu e tupu mai i le lumanai.

ASO SA: 5 IULAI 2026

MATAUPU: O LE ALOFA PUIPUI

SINI: la malamalama le vasega, i le Alofa
Silisiliese o le Atua.

TUSI FAITAU: Mataio 5:38-48

FESOASOANI MO FAIAOGA:

Tele lava o tatou, e mativa loa ma puapuaga, ona manatu lea ua
le alofa mai le Atua; ua manatu ua lafoaina e le Atua. Afai foi
tatou te maua manuia i le olaga lenei, o lo o finagalo le Atua, ia
faatino ai le alofa, ma ia maua ai se viiga o lona suafa. O le vaai
faa-Mesia a lesu, ina ia iloa ma olaina ai e tagata le amiotonu
moni ma le faamaoni e sao ma tonu mo le malo o le Atua. Ina
ua osi feagaiga le Atua ma le nuu o Isaraelu, o le faamoemoe
maualuga lava ina ia fai le feagaiga ma faamaufaailoga e iloa
atili ai e le tagata le maoae ma le maualuga o le faamuamua a
le Atua. Le feagaiga lea o loo matamata tetele ai le alofa ma le
agalelei o le Atua, ua ia le fai mea tuu ai i le tagata ae ua afio
ifo, ma savali | totonu o le mau gaogaosa o loo faapena ona
mapeva ai le ola faamaoni ma le ola faatuatua o le tagata, ae
maise o le alofa ma le agalelei e ao ina faatino ma faia. Le alofa
la lea ma le agalelei o le Atua lea o loo tautala ai foi le tusitala
0 le tusi a Mataio. Fai mai isi faievagelia, na uma loa le
papatisoga ma le faaosoosoina o lesu, faafesagai loa ma temoni,
ae fai mai Mataio, na uma loa mea ia, fai loa le lauga a lesu i
luga o le mauga, ma o le amataga lea o lana galuega talai.

O le faa-Amuia lava na amata mea ai le Alii, “Amuia e alolofa
atu, aua e alofaina mai i latou. Amuia e faatupuina le filemu,
aua e taua i latou o atalii o le Atua.” e leai se tasi oi tatou e po
mai le alafau ae liliu atu iai le isi, e leai foi se tagata e manatu e
ave le ofutino pe a aisi mai avatu ai ma le ofutele ae malili i le
leai 0 se lavalava. O le upu moni lava, po o le a lava le fia agelu
ma le fia atua o le tagata, e tuuese uma lava ia mea aetagoile
faalavelave aua foi, e mataga le toilalo ma le ola faiaina. Ae fai
mai le aoaoga a le Alii, ia e matua alofa faamaoni i le ua ita mai,
ia e matua faamagalo atu ma le loto atoa i le o loo faasiasia ma
faaleaga mai, ae le gata i lea, a ia e matua faatino le agalelei atu
ma le alofa pea i le o loo taulamalama ma le o loo tau faaleaga
mai.

O le soifuaga lea ua fa’aaoao mai e le Alii ina ia fai ma olaga
o0 le tagata kerisiano. Afai foi tatou te maitau ma tulimatai le
mataupu lava lenei, ona tatou iloa lea o le maualuga ma le
maoae o le standard o loo finagalo le Atua e ola ai ona tagata.
Aua foi, ua le gata ina tautala faa-Amuia le Alii, ao lea foi ua ia
toe faamanatu mai le tulafono ma lona faatinoga. Ua aocao mai
le Alii i le mea ua ia manaomia i le fai ma ona soo; o le sa’o ma
le faamaoni, ia matua fa’aalia i le ola 0 aso uma. E le nao upu
momosi faafoliga ma faatosina, ao le ola faasoo, ia aliali ai le
sa’o ma le alofa faamaoni i le Atua.

GALUEGA FAATINO: Taliga Fesili

1. O le a le tulafono o lo 0 aoao ai lesu i le Alofa?
2. O fea o loo fai ai le lauga a lesu?
3. E suia le mata i le mata, e suia foi le nifo i le nifo....O

le a sona uiga????

PESE: Pese ma Viiga 190

A’OA’OGA:

1. E tumau le Alofa o le Atua mo tatou.

2. Aua nei galo e aloofa mai ma ita mai ia te oe.

3. Aua e te taui le ita i le isi ou uso.

ASO SA: 12 IULAI 2026

MATAUPU: FA’AAVANOA LE ALA

SINI: la malamalama le vasega, o tatou e

faalauleleia le Ala o le Alii.

TUSI FAITAU: Malaki 3:1-12

FESOASOANI MO FAIAOGA:

O le molimau a le tusitala o Malaki, o se molimau uiga ese lava
lenei i lona mamalu ma le taua i le vaai atoa ai foi ma le
faalogona a tagata faatuatua. O le fa’aaogaina ai e Malaki o
lenei savali i tagata, o le Alii e afio mai le loto maualalo, o le
faailoga o le filemu ma le agamalu. O le afio mai o Keriso, o le
fa’aali mai lea e le Atua i le fanau a tagata le ala malolo e to’a
i ai le tagata, e sulufai i ai I€ ua puapuagatia ma 1& ua mafatia.
Ua faailoa mai foi e le perofeta, o le Alii e afio mai, ua I&
manatu lava e amo lona tulaga Atua, a ua faaitiiti teisi ifo lava
ina ia o faatasi ma le tagata. O le Alii e afio i lalo i le mea e iai
tagata, ae le o le tietie mai le mea maualuga, aua foi na te le iloa
ai foliga o ona tagata. Le faatauaina lea o le tagata i lona
finagalo, lea ua ala ai le pepese ma alalaga, Osana! la manuia
le afio mai le suafa o le Alii. E le mafai, le mafai ona fofoina le
faafitauli o lerusalema, pe afai e le oo i ai lesu Keriso. Pe afai
e le tulaueleele i ai le Tupu o le Malo.

O le afio mai la o le Alii, o le sau lea e tapena ma faatino le
saolotoga mo le malumalu o tagata agasala. O le malaga faa-
tupu a lesu, o le malaga o le faaolataga, o le malaga laveai, o le
malaga faaola agaga. E ao foi ona faapena i tatou, ua alagatatau
ona tatou faalauleleia le ala e afio mai lesu ma ia tatou
lagonaina le taua o le agaga faafetai i galuega ua maea tapena e
le tupu ua afio mai. A o le ala lea e mafua ai ona faimalaga ma
maumausolo....le nuu o Isaraelu.... Aisea?....aua ua i ai lo latou
faasinoala....e savavali i le faamaite a le Atua....ina ua faalogo
ia Mose le taitai.... Tasi moemoe i le Atua o le faasino ala lea ua
masani ai Isaraelu....e masii le ao faaniutu i le ao...ma le afi i le
po....e tumau foi le ao i le nofoaga ua finagalo le Atua e malolo
ai....Ua tauloto uma e Isaraelu mea ia o le va ma le Atua...e 00
lava ia Mose le taitai....

GALUEGA FAATINO: Tusitusiga

Tusi mai sau molimau puupuu, e fai mai ai, ua e sauni e
fa’aavanoa lou ola e afio mai i ai le Alii.

PESE: Pese ma Viiga 92

A’OA’OGA:

1. O le Atua o le taitai malaga.

2. Aua nei galo ona fesili i le Atua i taimi e taumaluelue ai

le ola taumafai.

3. Lafoai i le Atua e faasino mai le ala mo i tatou.

ASO SA: 19 IULAI 2026

MATAUPU: AUA LE MAFAUFAU FAAPEI O LE
LALOLAGI

SINI: la malamalama le vasega, na o le Atua e
aumaia le mafaufau lelei e faatino ai au
galuega.

TUSI FAITAU: Mataio 26:1-5

FESOASOANI MO FAIAOGA:

A’o0 agai atu lesu i le Satauro, matilatila lava taupulega e fasioti
iate la. O le tala masani i taupulepulega a taitai o le lotu lutaia
ma le malo e fasioti ia Iesu. O le vaitau tonu foi lea o le
tumutumu o le Paseka. Peitai, e leai se mea e lilo i le Alii, e pei
ona sa ia muai tau atu lona puapuaga i ona soo. E le taofia foi
e se isi malosi le Atua, pe afai o le oti lea sa taupulepule i ai, ae

0 le auala lea ua finagalo i ai le Atua e auala mai ai lana
Faaolataga. O mafaufauga taufaaleaga. O loto ua tumu i le
palapala ma le ita ona o se galuega fesoasoani ua faia e lesu.
Talofa i le le lava aoaoina ma le mafuta i aiga. Ailoga na
faatonua ma aoaoina nei tagata e o latou matua ia taiusi le
filemu. la onosai ma ia faapalepale o latou loto mo lesu. Ua fai
lava mea e loto ai le tagata. A to manatu i taimi mulimuli o le
Alii; ona fesili ane lava lea o le tagata ia pe o gafea o tu ai.
Talofa ua leai laau na iloa ai tuaoi o fanua, ua leiloloa uma
sootaga tau eleele sa faafailele mai e matua ua mavae. Ua lusi
foi sootaga masani o le olaga 0 aso uma, aua ua leai se vai
mama, ua leai ni I’a sa masani ai, ua leai le matagofie o
togalaau.

Manatu e leai lava se Kerisiano ¢ 1€ o mafaufau loloto i le
Satauro na faasatauroina ai Iesu. A o ai e Ie¢ o mafaufau loloto 1
fao ma tutu’i ai ona aao, ao le faatauemu a i latou sa i ai. A’o le
tala a Mataio, na o le toatasi lava le tagata na sa’o lona mafaufau
ia lesu. Na o le tagata Kurene, e igoa ia Simona. O le mafaufau
lelei ua sauni e tapena ma laveai i lona Atua fesoasoani. la
atagia le tala o lesu Keriso i o tatou tagata, ae ia mamao tatou
ma taupulepulega leaga e faaoo i tagata o le Atua, atoa ma lana
foafoaga. Ae tatou taupulepule i le alofa ma mea e faalelei ai isi
ae maise le aoaoina o le mafaufau e faalogo ai i le musumusuga
a le Atua mo i tatou.
GALUEGA FAATINO: Fa’aaliga Manatu

Faailoa mai sou manatu, o le a ¢ fa’aali atu i se taupulepulega
leaga a nisi tagata, e fai se mea leaga i se isi uso

PESE: Pese ma Viiga 123
A’OA’OGA:

1. la atagia lesu i o tatou olaga.

48



2. la aoaoina lou mafaufau i le lelei.

3. Aua e te faia se mea e ita ai le isi ou uso ia te oe.
ASO SA: 26 IULAI 2026
MATAUPU: O LE ALOFA MALOSI

SINI: la a’0a’o le vasega ina ia malamalama i
le Alofa o le Atua mo tatou.

TUSI FAITAU: loane 15:12-17.

FESOASOANI MO FAIAOGA:

O alofa o le upu lea ua lautua uma ai aoaoga a le Aposetolo o
Paulo i ana tusitusiga e le gata i le va o le isi uso kerisiano i le
isi ao le va sili ma le Alii. O le faatinoina o le alofa e le faapea
e faatusatusa i se siosiomaga ae 0 se mea e alaga tatau lava ona
faatino i soo se nofoaga. O lenei alofa e mafai ai lava ona
faafailele mai ai le olaga tuputupua’e ma le aoaiga e le mavae
seia 00 ina matua ma iloa ona ola ma faia lava e ia ia ana
filifiliga tonu i mea lelei sa aoaoina mai ai ao laititi. I le faitauga
o lenei tacao, ua faasino mai ai e Ioane le 0’00’0ga o le alofa o
le Atua, ua afio mai ai ina ia faasoa mai lea alofa mo le lalolagi
uma. O le alofa ua fai ai 0 la ma uo, e faamalieina ai le lalolagi
atoa. Ae le talafeagai lava lenei mafutaga faauo, aua e agasala
pea le tagata, ma le au ai i le viiga o le Atua; ae ua afio mai lava
le Atua, sei militino faatasi ma le tagata, ina ia maua e tagata
uma le alofa lea, e alofa ai i le isi.

O lea ua agai atu lesu i ona toe taimi; ao ana fetalaiga la na tatou
faitauina, ua faataoto ai e lesu, le ituaiga olaga, e ao ona ola ai
ona so0; O le ola lea i le alofa moni faa-le-Atua, e mafai ai ona
avea ma uo moni i isi; E tuuina atoa atu ai e se tasi lona ola mo
le manuia o le uo. Fetalai lesu, 0 ana uo ona soo pe a latou faia

lona finagalo. la alofa i le Atua, ma alofa i le isi tagata. 1a alofa
faapei ona ia muai alofa mai, aua e leai se alofa e tusa ma lona
alofa, ua tuuina mai ai lona ola e sui ai ana uo.O lona uiga, o le
finagalo lea o Keriso, ia fai tagata uma ma uo i tagata uma. O
le uiga lea o le faatonuga, “Ia outou fealofani”. Ia fefaasoaai i
le alofa moni faa-le-Atua. Le alofa e leai sona mafua’aga, e leai
foi ni ona tuaoi.Pau a lea o le alofa, e mafai ai ona fai le tagata
ma uo lelei, e faamalieina ai isi tagata. Le alofa e suamalie ai
le ola auauna mo isi. O toe upu ia a le Alii, e faamafanafana ai
10na soo0, ina ua gagaifo le la o le mafutaga. A’o upu ua manino
ai lona finagalo, ua na o le pau lea o le ala, e manuia ai le
mafutaga o le a tuua ia tama, o le nofo fealofani lea, i le fetausiai
faa-le-uo i le alofa moni faa-le-Atua.

GALUEGA FAATINO: Faasoaga

Faasoa mai sou lagona o le a sou manatu | leuiga moni o le tatou
matuapu — “O le alofa 0 Keriso e maosi”

PESE: Pese ma Viiga 48
A’OA’OGA:
1. la e alofa i le Atua, ma alofa i le isi uso a tagata.
2. E le faailoga tagata le alofa faa-le-Atua.
3. la e loto fesoasoani i S0 se tasi.

MANATU TAIALA O AOKUSO: O ALA SA’O.

O le manatu taiala o Aukuso, o loo faailoa mai ai le finagalo
alofa o le Atua i tagata uma ina ia tausisi i le faamaoni ma le
ala sa’o e savali ai. O le amiotonu lea o le Silisiliese e aumaia
ai faasinoga tonu ma le poto i le tagata e fai ai lana Amiotonu.
Ae o le tasi lea o lape ua vaemanu’a ai le savaliga a le au
Kerisiano. Ina ua manatu le tagata ua mafai ona ia
masu’esu’eina fuafuaga mamana ma le finagalo paia o le Atua.
Ae [ o tatou le mafuaaga? Ina ua fia pule, ma taumafai e faoa
le Amiotonu e patino i le Atua. Oalao le Atuaeleoalaiaole
tagata.

ASO SA: 2 AOKUSO 2026

MATAUPU: A’OA’0 TAMAITI E TUSA MA
ALA E TATAU Al

SINI: Ia a’0a’o le vasega ina ia malamalama, o
Ala o le Atua e manuia ai.

TUSI FAITAU: Mataio 14:22-33

FESOASOANI MO FAIAOGA:

Talofa i le au soo ua fetaiai ma le matagi tele i le vasa. Ua
fememeai, ua maumau vavega e tele na faia e lesu, ao vaai i ai
o latou mata. Silafia e lesu, ona savali lea 0 ia i luga o le vasa
sei feiloai i ona soo. Na iloa iloa lelei e le au soo le savali atu
o le Alii, ona atuatuvale ai lea. Tasi lena faailoga o le malo o le
Atua. O le Atua i luga o le sami i aso louloua ma matagia.
Manatua e sili ona latalata mai le Alii iate oe maau i aso faigata
o lo tatou ola. Talofa i le ausoo, o le upu moni lava, ua tele
tausaga, ua tele aso ma masina o mafuta ma le Alii. Ua le
masino foi le anoanoai 0 vavega, ao faailoga ofoofogia foi na

ia faia, ao lea latou te lei iloa lava lesu. O le pumoomoo lea ma
le papau o le ituaiga faatuatua o loo i le ausoo. Le faatuatua
faataetaealuga lea ma le pumoomoo, lea foi o loo ia Peteru. A
lea e fetalai atu le Alii, “Ia outou loto tetele, o au lava, aua tou
te matatau.” O le vaivaiga lea o tatou tagata kerisiano, e tele loa
mea e popole ai, faapupuu loa ma tagi. Fetalai lesu; la outou
loto tetele; o au lava; aua toute matatau. O le isi lena faailoga
0 le Malo o le Atua; o le malo o i ai le ola, o le malo e laveai ia
te oe ma au pe a 00 mai aso faigata o le ola. O le malo e siitia
tagata a goto ifo, i le fefe ma le palaai. O le isi lena faailoga e
iloa ai tagata o le malo o le Atua. Le iloa fefe...le iloa
palaai...le lagona le leo...na te avatu le faamaoni i le
faamasinoga.

Ina ua papai atu lesu i le lima o Peteru; O oe na, le faatuatua
itiiti, se a le mea ua e masalosalo vale ai? Faatuatua i le Atua
ma le leai 0o se masalosalo, e galo ai faigata. O le isi lena
faailoga o le malo o le Atua. E ave oeile meao i aile ola, ma
faalaulelei aso o le puapuaga. O ala o le Atua e tumau mai lava
i le amataga seia 0o lava i le faavavau. E le fesuisuiai ni ona
faiga faavae, aua e faavae i le alofa tunoa. O ala e viia e tagata
ua o latou talitonu ma le faatuatua o loo auai le Atua. O le matua
alofa ma manatu i le lumanai, na te saunia ma tapena fanau i le
faatuatua. Aua le manatu faapito. Aua le manatu na o ia lava a
ja tutusa tagata uma i lana silasila. E ili le fautua ma le
taulogologo e tupu ai le faatuatua. Aua le nofoai nei tuai.

GALUEGA FAATINO:

Faasoa le mataupu i le Vasega

PESE: Pese ma Viiga 202

A’OA’OGA:

1. O ala o le Atua tatou te manuia ai.

2. la tumau | le faatuatua.
3. Aua le faavaivai.

ASO SA: 09 AOKUSO 2026

(ASO SA O TAMA)

MATAUPU: O LOU LOTO I LE EKALESIA.

SINI: la a’0a’o le vasega ina ia malamalama i
le taua o le alofa i le Ekalesia.

TUSI FAITAU: Galuega 2:29-35.

FESOASOANI MO FAIAOGA:

O le taunuuga lea o folafolaga a lesu na fai i ona soo; la tuua le
mea nei ae o i lerusalema e faatalitali ai le toe afio ifo o le agaga
paia. Le aso o le penetekoso; ua afio ifo le agaga paia, 0 tagata
ua tautatala i gagana eseese, e ui na tauemu nisi, fai mai ua
onana nei tagata i le uaina fou suamalie. Ao le mea taua, sa i ai
tagata na mafai ona faaliliuina nei gagana eseese. O le isi lena
foliga o le ekalesia; e i ai le poto e faauiga ai mea lilo. Aua a le
mafai ona faaliliuina e se isi; e pepelo. Toatele foi tagata | aso
nei, ua fia tautatala i gagana eseese, ae le mafai ona faaliliuina,
0 lona uiga e pepelo ma le sao. Ae o le isi lena faailoga o le
Ekalesia a Keriso e faatautala oe i gagana fou, ma e
malamalama ai. O le tauemu o tagata na tulai ai Peteru ma
faasao; Sema e, o0 outou lutaia e ma lerusalema e; e lei ona nei
tagata e pei ona outou masalosalo iai. Ae o le faaaliga o le oo
mai 0 le Agaga Paia o le Atua. Le agaga paia lea na tautoalua
ia Mose, na toa ma faamaoni ai Tavita, na loto tetele ai le au
perofeta.

O le tafa 0 ata o le taeao fou, o le atoaga o le faaolataga na
saunia e le Atua mo le lalolagi uma. Tele tagata na
faasalalalauina le faasalaina o lesu, fai mai ua gaoia le tino o
lesu, e taufaasese i lona toetu. Ao la Peteru; O lesu ua toetu
mai le oti ma le tuugamau o ia o le Mesia. Le lesu na faia vavega
tetele ona o le mana o le Atua; le Atua lava lena na toe faatu i
le Alii o lesu. Le Alii ua ia faia le tuugamau ma toala fanau o
le ola fou, e tatala ai noataga o le oti. E lei faaali lesu ile lalolagi
atoa; ua nao tgt ua filifilia mo le talaiina o lana feau, o lana
ekalesia lava lea; o tagata lava ia na o faatasi e talai le talalelei.
Toatele e na liliu ma talitonu, ona fesili lea ia Peteru. Sema e,
le au uso e, se a se mea matou te faia? E mafai lava ona outou
faaolaina, ae tatau ona salamo mai agasala ma papatisoina
outou uma i le suafa o lesu Keriso mo le faamagaloina; ona
maua lea e outou o le mea foai fua mai, o le Agaga Paia lea. O
lea mea alofa e mo Isaraelu atoa ma nuu ese. Faanaunau lava
le loto o Peteru; la faaolaina outou ai lenei tupulaga faapiopio.
Mai i le 12 0 soo o lesu, na liliu tagata e sili atu ma le 3000, o
latou ua tuu faatasi o latou loto. O le isi lea faatusa o le ekalesia;
e tuputupu pea, e foliga a mate ae le matineia. O nei tagata na
au ina tumau pea i latou i le acaoga a le au aposetolo, ma le
mafuta faatasi, ma le tofitofiga o le areto, ma talotaloga. A
tumau tagata uma ile mea e tasi, 0 ina o lo o momoli mai ai le
feau o le soifua ma loto faatasi. Ae o le isi lena faailoga o le
ekalesia, e mafuta faatasi ma galulue faatasi; e tasi le talitonuga,
e tasi le faatuatuaga, e tasi le Alii ua na o lesu Keriso lea.

GALUEGA FAATINO:
Tusi mai sau solo i le Aso Sa o Tama.

PESE: Pese ma Viiga 183

A’OA’OGA:

1. Tuu atoa lou loto i lau galuega.
2. Fiafia e mafuta faatasi
3. Aua nei galo le Ekalesia i lau Tatalo.

ASO SA: 16 AOKUSO 2026

MATAUPU: IA TAUNUU LAU MITI
SINI: la malamalama le vasega, e faataunuu
lava e le Atua tatou miti.

TUSI FAITAU: Esoto 3:7-14

FESOASOANI MO FAIAOGA:

Miti pe a mamafa se mea ile mafaufau, fiafia, faanoanoa. O
nisi miti e faailoa mai ai se mea o le a tupu i le lumanai; toe tau
mai se mea na tupu muamua. O le miti o se tasi 0 mea e masani
ona tupu i le natura o le olaga o le tagata. | le Tusi Paia lava ia,
o le miti poo miti— o se vaega o le foafoaga a le Atua o le tagata.
O nisi o ala e fesootai ai le Atua i lana tagata na fai ma faailoa
ai lona finagalo. O le tala a le Tusi; o le tuitui mai, e toina atu.
Tuitui i le Atua e ala i le tatalo. Afai foi sa faaletonu, ia ailoga
0 tatou toaaga e tatalo i le Atua. Ae a faapefea ona faafofoga
mai le Atua, pe afai e le o tatalo tatou i le Atua. O le a lo tatou
vaivai ma matitiva, e faafofoga ma agalelei mai lava le Atua, i
0 tatou tagata, pe afai o tau atu i le Atua, mea o tatou mananao
i ai.

E faapena Mose, valaau le Atua; alu i Aikupito e aumai lou nuu.
A faapefea ona ou alu 0 au o le tagata valea ma le le iloa tautala
ise upu. Alu, ou te tuu upu i lou gutu, ma faatautala ia te oe i

luma o tagata. Tatalo pea Mose ma tau atu ile Atua, lona vaivai
tele, ua tau ile Atua lona le auga ma le feau. Tagai i le vaivai
tele 0 Mose, e 0o lava ile suafa o le Atua ua na le iloa. O le
faafofoga alofa lena a le Atua ile tagata agasala ua fia-faaolaina,
lea na auina mai ai lona Alo pele e toatasi ina ia magalo tatou
uma. lesu lea na fetalai i le uiga o lona suafa; O Au nei o le
areto o le ola; o le sau ia te au, e le fia-ai lava ia; o le faatuatua
foi ia te au, e le toe fia-inu lava ia. E faafofogaina tatou e le
Atua ina ia ola oe ma au le atalii o le tagata. Ina nei o tatou
alalaga i le Atua e faafofoga mai; ae le iloa pe o le a le mea a
faafofoga mai i ai le Atua. O le taua foi lena o le tuu atu pea o
avanoa i le tatou Ekalesia mo a tatou talosaga. Sei maua ai le
avanoa e faafofogaina ai e le Atua tagata taitoatasi. Peitai o
tagata lava ia mai le la tausaga, o lea foi ua amata atu foi lenei
tausaga, o tagata lava ia. O le fautuaga a le Talalelei; O le fia
manao i le ola, ma ia iloa aso lelei, soia le tautala lona
laulaufaiva i upu leaga, ma ona laugutu, aua le tautalatala
faaoleole. la alo ese i le leaga, a ia fai mea lelei; ia saili i le
filemu ma tausiusi iai.

GALUEGA FAATINO: Talanoaga Lautele
Faamatala mai e le tamaititi sana miti

PESE: Pese ma Viiga 27
A’OA’OGA:

1. E leai se mea lilo e mafai ona natia.

O le Atua, e usiusita’i ma fa’alologo mea uma ia te la.
3. E faafofoga le Atua i lau tatalo

no

ASO SA: 23 AOKUSO 2026

MATAUPU: FAAPASI MA FAAGALO

SINI: Ia a’0a’0 le vasega ina ia malamalama,
faagalo mea o le tuanai, ae savali
punouai i le lumanai.

TUSI FAITAU: Filipi 3:12-21.

FESOASOANI MO FAIAOGA:

O lea ua faamanatu e le aposetolo o Paulo i le Ekalesia i Filipi
le feau o le talalelei na ia maua mai luga. Atonu ua manatu le
aposetolo i taimi ao avea o ia ma tagata sa tausolomua, e fasioti
le aukerisiano ona sa malosi ile tapuaiga faalutaia, o e sa tetee
i’a Iesu. Lea lava na suia ina ua taia e le malamalama o le Alii
i le ala i Tamaseko ma liua ai lona malosi faafaresaio e avea ma
malosi mo lesu. O lea ua faamanino e Paulo i Filipi lona olioli
ina ua avea o ia ma molimau ola mo le talalelei ia lesu keriso.
Ua faapupula e Paulo ia Filipi e ui lava i le tele 0 mea sa ui mai
ai i le olaga e le’i atoa ai lona fiafia vagana ua ia fa’aali atu le
alofa o lesu. O loo faapea mai Paulo, ua tuanai mea sa tutupu
ai, ae 0 mea sa tutupu i le tuanai, ua aoga lea mo ia i le lumanai.
Aemiase o le valaau alofa e fai ai 0 ia ma taitai e talai le finagalo
0 le Atua. Poo a lava ni tulaga faaletino sa fai ma mitamitaga o
se Kkerisiano i le va ma isi tagata — ua le toe taua lea ina ua fai
ma so00 o Keriso. O le fafagu a Paulo o le taui lea ua ia maua
pei ona valaauina ai o ia, lea foi e faasusulu atu ia Filipi ia
faapea ona latou mulimulitai i ai.

O le uiga ole manatu o Paulo ia faataitai Filipi ia te ia ma le
Talalelei ia lesu Keriso o loo ia taumafai e tau atu. la lagona foi
e Filipi o le taliaina o le talalelei ua folafola mai e Paulo o le
taliaina lava lea 0 faamanuiaga ua saunia e le Atua. E tofu lava
I tatou male tali, peitai o lea ua faamanatu mai Paulo, o loo
valaau mai pea lesu e ala i lona alofa tunoa ma faamanuiaga o

loo fusia ai le ola i aso faisoo. O le faamoemoe ia tatou talia le
valaau alofa a lesu Keriso ma tatou mulimulitai e faia lona
finagalo. O le mea mautinoa e le o se mea faigofie, o taimi e
taugalemu ai ma taimi e I€ taugalemu ai. [a manatua na
faalagolago losua i le Atua lea na ia maua ai pea le manumalo
mo Isaraelu aua e le’i faamoemoe i sona poto ma le malosi. O
lesu Keriso lava ia o le valaau alofa a le Atua mo i tatou, na
maliu ma toe soifua manumalo mai le oti ma le tuugamau o le
faailoga lea o lana valaau alofa o loo faifaipea mo lo tatou.

GALUEGA FAATINO:

“O le a se uiga faigofie o ia te oe e uiga i1 le Mataupu”
PESE: Pese ma Viiga 207

A’OA’OGA:

1. Aua le toe tepa i tua.

2. Savali i luma.
E faaaogaina uma tatou e le Atua.

w

ASO SA: 30 AOKUSO 2026
MATAUPU: O LE AMIO E TATAU Al
SINI: Ia a’0a’o le vasega ina ia malamalama I
le auai mai o le Atua e puipui tatou mai
le fili.
TUSI FAITAU: loane 8:39-47.

FESOASOANI MO FAIAOGA:

O le mataupu o lenei aso, o loo manino ai le taua o le Tama ma
lana galuega fai mo le fanau i le finagalo o lesu. I le vaega o le
mataupu e valu, o le finauga a lesu ma tagata lutaia, e le o ni
tamaiti, o tagata matutua. Tagata lutaia ua latou fesiligia lesu
ma lona tupuaga, ona o le ofoofogia 0 mea ua ia faia. Fai mai
lesu, o galuega ua ia faia e mai lona Tama; e tatau foi ona
faapena outou tagata lutaia. Lea la ua tali mai lutaia o lo latou
Tama o Aperaamo. Ona fai mai lea o Iesu “Afai o le fanau outou
a Aperaamo, po ua faia e outou le amio a Aperaamo.” Lona
uiga, e I€ o faia le amio a lo latou Tama o Aperaamo e tagata
lutaia. A o le a le amio a Aperaamo o loo silafia e lesu sa tatau
ona fai e lana fanau? A maua le avanoa e faitau ai le Kenese 12
e 00 i le 18 — ona silafia ai lea:....O Aperaamo o le Tama
Faatuatua ma talitonu i le Atua, O Aperaamo o le Tama fai
taulaga i le Atua, O Aperaamo o le Tama agaalofa i € sa mau
faatasi ma ia, O Aperaamo o le Tama talimalo 1 tagata ese, O
Aperaamo o le Tama na ia a’oa’o lana fanau ia usiusitai 1 le
Atua. Ma lenei: O Aperaamo o le Tama usiusitai i le Atua.
Amio ia a Aperaamo sa tatau ona mulimuli ai tagata lutaia, a ua
le faia. O le mulimuli atu ia lesu; o le talitonu ma le faamoemoe
lava lea ia te la, ona maua lea o le ola ma le malamalama e i
latou uma ua talitonu ia te la. O tagata e lei talitonu lava, e
savavali lava i le pouliuli, aua ua fiafia lava latou i le pouliuli.
O le ola o le malamalama. Ua ia i tatou le malamalama, ae tatou
te lei talia lava ma le faamaoni. Ua pupula mai foi le
malamalama, ae ua taumafai foi le pouliuli e faatoilalo, ae e lei
manumalo i ai le pouliuli. Na faitio tagata ina ua faapea atu
Iesu; “O au nei o le malamalama o le lalolagi.” A o le tu masani
a lutaia, e le taliaina se tagata e molimau mo ia lava. E iloa gofie
lava ua tatou ola i le malamalama o Keriso; ina ua e auai i S0 0
se mea 0 moomia ai lau fesoasoani. E le iloa so tatou atamamai
i lo tatou le auai i mea fai o le galuega a le Atua; finagalo o le
Atua; lagona le faatauvaa ma fai ma auauna. Afai la ua e silafia

le malamalama o Keriso , amo lou satauro ma mulimuli i ala
faakeriso.

GALUEGA FAATINO:

Faatalanoa le Mataupu i le Vasega

PESE: Pese ma Viiga 252

A’OA’OGA:

1. laola i le malamalama o lesu tatou te saogalemu ai.

2. Savali 1 le malamalama o Iesu ona e 1€ savali ai lea i ala
o le pouliuli.

3. Savali i le malamalama o lesu e manino ai lau vaai i soo
se mea.

MANATU TAIALA SETEMA & OKETOPA:
O LE ATUA O LE MALAMALAMA

O le Malamalama o le Atua, o Lona poto, o Lona Soifua, o le
malosi ma mea uma mo le lelei o Ana fuafuaga mo Lana tagata.

ASO SA: 6 SETEMA 2026
MATAUPU: MALAMALAMA O LE OLA
SINI: la malamalama le vasega, o e
malamalama o le ola, o le faavae ma le
amataga 0 mea uma.
TUSI FAITAU: Kenese 1: 1 -5

FESOASOANI MO FAIAOGA:

| le amataga, o lona uiga o le amataga o le taimi, ma le avanoa,
na faia e le Atua o lo o iai i fafo atu o le taimi. E faamaonia ai
e le Atua lava e toatasi, 0 lo o tetee atu i tala tuu faasolopito i
aso anamua. Ua fai mai o le faatupuina o mea na i ai le
feeseeseaiga ma le faalavelave.

| le faatinoina o le tapuaiga, o lo o faamaonia ai e ala i le
finagalo o le Atua, le faavae o mea uma. O le vaai faamataupu
silisili lea i le foafoaga aoao. | le faaletino, e tali atu i le
manaomia e tagata o le malamalama i le amataga ma le
faamoemoe o le ola.

| le fasaienisi, e ui o le Tusi Paia e le o se tusi faasaienisi, ae
fetaui ma manatu o le lalolagi e faamaonia e i ai se amataga.
Fai mai le fuaiupu e lua, sa leai se foliga o le lalolagi ma ua
matua avanoa ma ua ufitia i le pogisa. O lo o fa’aalia ai le tulaga
masani ma le leai o se faavae, e leai se foliga ma ua gaogao ma
avanoa ma pogisa. O se lalolagi o lo o faatali mo se
faatulagaina lelei ma fia faatumuina ona avanoa ma lona
gaogao.

O le ufitia i le moana i le pouliuli, o le faailoga o le fenumiai
ma le leai 0 se mea, ma o le taua o le moana loloto, o le gagana
ma le iloa taatele masani o le tala tuu o le vavau i Sasae,
tutotonu i aso anamua.

Fai mai sa fegaoioiai le Agaga o le Atua i luga o le fogatai. O
le fa’aaliga lea o le mamalu ma le paia ma lona silisili ese. O
le upu Eperu o le rachaph o lona uiga o le faapepepepe i luga
0 se mea e pei o le aeto ona faapepepepe i luga o lona ofaga.. O
le fa’aaliga muamua lea o le mamalu o le Atua, o lona auai
atoatoa i lana foafoaga.

Ona fetalai atu lea o le Atua, “la malamalama ia, ona
malamalama ai lea. O lenei, ua fetalai le Atua i le foafoaga ina
ia tino mai, ma ia mafua mai. O le malamalama ua foafoaina ae
lei faia le la, le masina, ma fetu, ua faailoa mai o le Atua lava

le punasili lea o le malamalama, ma le pule e faatonutonu ai le
gasologa lelei o le malamalama. O le taimi muamua lea ua
fetalai ai le Atua ma ua alu atu ai le upu, ma ua vaaia le tino
mai o le malamalama. O le faagasologa lava lea o le foafoaina
0 mea uma i le amataga o le mataupu muamua.

Ua silasila atu le Atua i le malamalama ma sa lelei. O le
faailoga lea, e fai lava e le Atua ana mea uma, ma toe auiliili
ma toe tagatagai i ai. Po o ua lelei. O le Atua fai mea mae’a ia
ona mautinoa ua i ai le lelei atoatoa i mea uma ua la faia. E le
gata i le lelei a ua matagofie ua famalieina foi lona finagalo.
Ona tuu eseese ai lea e le Atua o le malamalama ma le pouliuli.
O le tuu eseese ai o le malamalama ma le pogisa, 0 se
mafaufauga ma nanatu, o la le malosi na te faatonutonuina ai le
gasologa o lana foafoaga. A e le gata i lea, ua iloa le eseese o
le malamalama ma le pouliuli.

Ua faaigoa e le Atua le malamalama, o le ao a ua faaigoa le
pouliuli o le po. O le faaigoaina ua fa’aalia ai le pule ma le aia.
E faalologo foi mea uma na faia i Le na faia.

O le afiafi ma le taeao ua avea ma aso muamua, o le amataga
lea 0 le faatulagaina o aso ma faamaoti ai le galuega ma le aso
na fai ai lea mea e le Atua. ioe, o le tatou mataupu i lenei Aso
Sa — MALAMALAMA O LE OLA. Ua faamaonia mai i le
tatou tusi faitau, o le Atua o le puna sili o le Malamalama. E le
mafai ona fai se mea pe a pogisa. O le mea lea, na muai faia ai
le malamalama, e ala i le paoa (power) le pule o lana Upu ma
lana fetalaiga. O Ir pule lea o lana upu, na lelea ese ai le pogisa
ma le fenumiai ma taatia mai se lalolagi ua manino ma ua pulea
e lona malamalama.

Ua silasila atu i ai le Atua ua lelei. E le faia e le Atua ni mea le
lelei. O le faamanatu e taua mea uma na foafoaina e le Atua, e
aafia ai ma le tagata. la tatou iloa le taua o tatou tagata, ma
tausia lelei le va nonofo ai ma isi tagata, atoa ai ma le foafoaga
uma. Na faaeseese e le Atua le malamalama mai le pogisa. O
le Atua o la lava o le Manino e leai se pogisa ma se puao aua e
manino le vaai a tagata uma ia te la. O le Upu ma Afioga Paia

a le Atua, o le Malamalama lea mo tagata uma. Ae faitau i ali
ma le fatuatua, ma le talitonu, e te faalogoina le fetalai mai o le
Atua i lou loto, ma e fiafia ai e fai lona finagalo e pei ona e
faitauina i ana Afioga Paia. O le Malamalama o le ola, e susulu
mai pea mai i o tatou ala i lo tatou Atua, matou ola ai lava lea e
faavavau.

O lesu o le Malamalama o le ola, ua afio mai i le lalolagi, ina ia
tatou maua le ola ma maua atili ai lava. O le tatou mataupu lena
i lenei Aso Sa. la ma nuia ona o lesu.

Uiga o Upu ma Fuaitau

i) soona nunumi - leai se tino e vaaia
i) gaogao - leai se mea o i ai
iii) ufitia - faapulouina

iv) fegaoioiali - femigoigoiai

GALUEGA FAATINO:

Tusi mai ni au mafuaaga se tolu na muamua ai ona fai le
malamalama ma uluai amataga o le foafoaga. Tusi mai ni au
mafuaaga se tolu i se afa itulau.

PESE: Pese ma Viiga 8

A’OA’OGA:

1. O le Atua o le Malamalama o le ola.

2. Na faia e le Atua le malamalama.
3. la faia i tatou ma fanau o le malamalama

ASO SA> 13 SETEMA 2026

MATAUPU: FAAMAONI | LE ATUA

SINI: la malamalama le vasega, o le faamaoni
i le Atua, o le manatua lea o lona alofa
tunoa mai i aso uma.

TUSI FAITAU: losua 24: 14 — 28

FESOASOANI MO FAIAOGA:

I le mataupu mulimuli o le tusi a losua, o lo o i ai vaega taua
ma le matagofie ua fai ma tatou mataupu o lenei Aso Sa. O le
toe faafouina o le feagaiga a losua ma le Atua. Na faapotopoto
mai e losua le auauna faamaoni a le Atua, le nuu uma i Sekema.
O le loto o le taitai ua tumau i le faamaoni ma le vaai mamao i
le lumanai o Isaraelu, na ia valaau atu ai i tagaa, e manatua le
alofa tunoa ma le faamaoni o le Atua, na la aumai i latou mai
Aikupto, na puipui i latou i le vao ma le toafa, ma ia foai le nuu
na folafolaina e fai ma o latou tofi.

Ua luitauina e losua i ana upu le nuu o Isaraelu na ia fai atu ai:
ma lo’u aiga matou te auauna i le Alii (Se vaega o le fuaiupu e
15).

Na tali mai tagata o le nuu ma le leo tetele, latou te le tu’ua lava
lo latou Alii lo latou Atua ae auauna atu ai i isi atua ese. Na
latou faamanatuina na talatala mai galuega mamana o le alofa
tunoa o le Atua mo latou tautino atu ai lo latou faamaoni ia te
la. O lenei vaaiga, e sili atu nai lo se tautinoga i laugutu, o le
toe faafouina lava lea o le mafutaga, o le toe faaolaolaina o le
faamoemoe, ma le toe tautino atu o le usitai i feagaiga na faia
ma o latou tuaa ua mavae atu.

A tatou toe iloiloina lenei mea, e manino mai ai le upu moni, 0
lo tatou savaliga faale-fatuatua e faavae i luga o folafolaga, ma

le faamaoni o le Atua. E peiona la taita’ia ai Isaraelu i taua i
le toafa ma le vao tuufua ma taimi faigata, e faapena foi ona la
taitaia i tatou i aso nei ma aso uma. O lo o aliali mai i aao o le
Atua, i 0 tatou olaga i aso uma ma le ea o lo o tatou manava ai
I mea tatou te maua ai le fesoasoani ma manumalo ua tatou
ausia i mea faigata o le ola nei, e luitauina lo tatou ola faatuatua.
E pei o Isaraelu, e valaauina foi i tatou ia o tatou manatua; O le
manatu e toe faaolaolaina le loto faafetai ma le faatuatua. O le
mafaufau i le faamaoni o le Atua i aso ua mavae, e avatu ai le
faatuatua mo aso uma o i luma. O le valaau a lesu e toe faafou
tatou te faia ai le filifiliga pe tatou te mulimulitai i le Atua ma
le loto atoa, po o lo tatou seetia i faaosoosoga ma mea faalavea
a le tiapolo. O le toe faafouina o le feagaiga e le o se mea e fai
na o le taimi e tasi, ae o0 se gaioiga i aso uma e toe liliu ai o tatou
loto i le Atua

Afai tatou te lagona le vaivai o le faatuatua, po o le tatou mamao
ese mai le Atua, o le losua e 24: 14 — 28; ua valaauina i tatou e
toe foi atu ma faafou le sootaga ma le Atua. E le valaau mai le
Atua ia i tatou i le salamo ona o le sese, ae 0 Lona alofa. E
naunau o ia i se sootaga moni ma i tatou, se sootaga e le
faafoliga, ae tumu i le alofa ma le usiusitai.

O le faamatalaga a losua; “A o au ma lou aiga, matou te auauna
i le Alii. E faailoa mai ai, e amata le toe faafouina i se filifliga
patino, o le tagata lava ia ua avea ma taitai o se faapotopotoga
0 tagata. E tusa lava pe afai o le lalolagi o lo o siomia ai i tatou,
ua faasese mai la tatou filifiliga i ala o le tiapolo, e tatau lava
ona maua’a lo tatou tutu faatasi i la tatou tautinoga i le Atua.
Ae e le gata i le tagata e toatasi. A filifili se tasi e tu i le Atua,
e mafai ona ia aunaia isi tagata ia tumau i le tautinoga. A filifili
se Ekalesia, se nuu e auauna i le Alii e avea ai i latou ma
molimau i le lalolagi.

O le feagaiga ua toe faafou i Sekema sa molimauina e tagata
uma, ma faamaonia i se maa tele, e vaaia e tumau, ma e le mafai
ona galo. | le aso nei, ia loto tetele i le faataitaiga a losua. Pe o

e i ai se tulaga maualuga i le faatuatua, pe o e tauivi i le pogisa,
la e manatua, o lo o valaau mai pea le Atua. O lo o saunio lae
toe faafou lau feagaiga. O lona alofa tunoa e tumau, o lana
folafolaga e le suia. Ma o lo o faafiafiaina pea Lona finagalo i
se tagata e tuuina atu lona loto atoa ia te la.

E pei ona tautino Isaraelu. O le a matou auauna i le Alii lo
matou Atua, ma usitai ia te la. la tatou tautino atu foi faapena.
te i le Alii i aso uma o lou olaga. la manuia le Aso Sa ona o
lesu. Amene.

Uiga o Upu:
i) ua’i - usitai
i) aluna - eleele fapitoa mo tapuaiga i le Atua.

GALUEGA FATINO:

Ua outou faalogologo i le tautinoga a tagata o Isaraelu, e pei
ona faamatalaina e le tatou mataupu. Tusi mai sau tautinoga, e
te tau mai ai lou olaga suia i ou matua o le a e faia le faalogo
ma le ola usitai i aso uma, ma o le a e faamaoni i ai. Faamatala
mai i ni fuaiupu se lima.

PESE: Pese ma Viiga 182

A’OA’OGA:

1. la faavae mea uma i le alofa ma le faamaoni.

2. la tausi i a tatou tautinoga.
3. laola i le famaoni.

66



ASO SA: 20 SETEMA 2026

MATAUPU: MALAMALAMA O LO O I LE
TUPU

SINI: la malamalama le vasega, o lo o0 ia
Tavita le tupu le malamalama o le Atua
e taitaiina le nuu o Isaraelu.

TUSI FAITAU: 2 Samuelu 21: 12 - 17

FESOASOANI MO FAIAOGA:

O lenei vaega o le tusi e 2 Samuelu, o lo o faamauina ai mea na
tutupu i tausaga mulimuli o le nofoaiga a le tupu o Tavita. O le
mataupu atoa o lo o talanoa i le oge na afua mai i le agasala a
Saulo i le faasaua i tagagta Kipeona. Na so0soo ai lea ma tala e
uiga i taua faasaga i tagata Filisitia. O fuaiupu ua filifilia e
taula’i atu i ni mea taua se lua: O le toe aumaia ma le tanuga
mamalu o ivi 0 Saulo ma lonatana, ma le taua matautia lea na
laveaiina ai Tavita e ana fitafita. Na toe aumaia e Tavita ivi 0
Saulo ma lonatana ma lapese i Kiliata, lea na tanu ai e i latou
ma ua ave ifo i lalo, mai le puipui a tagata Filisitia. (1 Samuelu
31). E telg le taua o lenei gaioiga.

E ui ina faigata le mafutaga a Tavita ma Saulo ma tumau pea
ona ave e Tavita lona fa’aaloalogia ma aloaia o Saulo, o le tupu
faau’uina a le Alii ma fa’aaloalo ia lonatana o lana uo pele. O
lenei galuega a le tupu o Tavita na faamalieina ai tatou uma o
Isaraelu, ua galo ai le matautia o le oti 0 Saulo ma lonatana ma
ua avea o le tupu ma lona atalii, ua ofoina lo la’ua ola mo le
saogalemu o Isaraelu. Aua ua tanumia faatasi ma o latou tua’a.
E le gata i lea o le faailoga lea o le faamaoni o Tavita i le la
feagaiga ma lonatana. O le toe aumaia foi lea o le mamalu i le
aiga o Saulo. Ua o gatasi ma aganuu a Isaraelu ua faailoa ai le
mamalu, filemu ma le lotogatasi ma le Atua ma tagata.

Ona faafofoga ai lea o le Atua i le tatalo mo le nuu, e faailoa
mai ai na fesoasoani le gaioiga a Tavita e faamuta ai le oge. E
faamaonia ai, o le valaauina e le Atua o Tavita e fai ma tupu, e
iloa lea i le malamalama e pupula mai mea uma na te faia. E
faamaonia ai le taua o le amiotonu, usiusitai i le feagaiga ma le
fa’aaloalo i le taitaiga o le malamalama o le Atua.

O le tagata ua valaauina ma totofi e le Atua, e na te faia lona
finagalo e vaaia ai lava le malamalama o le Atua i ana mea uma
e fai ma ana faaiuga. Ua toe sii taua mai Filisitia ia Isaraelu ona
alu ifo ai lea 0 Tavita ma lana itu taua. O Iseponapa o se atalii
0 tagata saua (0 tagata Rafa) ma latalata lava i lona fasiotia o
Tavita. Ua faailoa mai ai le vaivai o Tavita, ua le toe tutusa
lona malosi, e pei 0 aso ua mavae. O se vaega taua lenei e
faailoa mai ai suiga i lona soifuaga ma lana nofoaiga.

Peitai, na sao Tavita i le fesoasoani a Apisai, 0 se toa malosi,
ma le uso o loapo. O le faamaoni ma le loto toa 0 Apisai na
faasaoina ai le tupu. O lenei mea na fa’aalia ai le taua o le
fesoasoani ma le loto galulue faatasi.

Ona fai atu lea i le itutaua a Isaraelu ia Tavita, “Tatou te le toe
0 mai faatasi ma i matou i taua, ne’i mea ane lava ua mou atu
le lamepa o le malamalama o Isaraelu. O lona uiga o le tupu o
Tavita, o lo o i ai ia te ia, le malamalama o le Atua ua
faamoemoe i ai Isaraelu. Ua iloa e tagata o Isaraelu le I¢ tatau
ona toe tuuina lo latou tupu i tulaga matautia. O le lamepa o
Isaraelu o se faatusa o lona tama ma le faapolokiki. E ui ina le
mafai ona auai i taua, ae o lana taitaiga e taua tele, aua o ia o le
lamepa a le Atua mo ona tagata.

O le feau o lo 0 aumai e le tatou mataupu mo i tatou le fanau, o
uiga lelei uma e te fa’aalia i lou olaga atoa, e pupula mai ai le
malamalama o le Atua e ala mai ia te oe. Vaai ia Tavita e ui ina
agaleaga Saulo ia te ia, ae na ia le manatua ia leaga uma, ae ua
ia faamagalo atu. Ua ia aami ivi 0 Saulo ma lana uo o lonatana,
ma tanu faatasi ma o latou tua’a.

E ui foi ina vaivai le malosi o Tavita, ae na tulai mai ana uo, ma
lona nuu e laveai ia te ia. Aua ua latou iloa o le latou tupu o le
lamepa o le Atua.

Le fanau, ia fai outou ma lamepa o le malamalama o le Atua i
totonu o outou aiga, ma so o se faapotopotoga o tagata o lo o i
ai i totonu. O lesu le Malamalama ua afio mai i le lalolagi e ala
i lona fanau mai, ma lona faasatauroina mo lona toe tu mamalu
mai le oti ma le tuugamau. la manuia le Aso Sa.

Uiga o Upu ma Fuaitau

i) filifili - ia fai se faaiuga mai lou loto
i) osia - faia se maliliega i le mea e fai
iii) feagaiga - 0 le maliliega na faia

GALUEGA FAATINO:

la tusi mai sau tautinoga i lou Faaola o lesu o le a faia mea lelei
mo lona viiga. Tusi mai se ‘afa laupepa o lau tautinoga.
PESE: Pese ma Viiga 245

A’OA’OGA:

1. Filifili ia fai ma auauna a lesu.

2. la e filifili, e te ava i lou tama ma lou tina

3. la e auauna ia lesu ma lou loto atoa.

ASO SA: 27 SETEMA 2026

MATAUPU: UA TINO MAI LE MALAMALAMA

SINI: la malamalama le vasega, ua tino mai le
malamalama, ina ua afio mai lesu i le
lalolagi, o le malamalama mo tagata
uma.

TUSI FAITAU:loane 1: 9 - 13
FESOAOASNI MO FAIAOGA:

O le tatou tusi faitau o le mataupu i lenei Aso Sa; loane

1: 9 — 13, o lo o faamatalaina mai, o lesu o le Malamalama
moni, ua afio mai le lagi, na te faamalamalamaina le lalolagi.
Ua faatulagaina ai le mataupu silisili o le tusi atoa o le Evagelia
a loane. O le amataga o le Tala Lelei a loane e amata mai i le
vaaiga faalelagi, e faailoa e lesu le Upu (LOGOS) e faavavau,
sa i ai i le amataga, ma sa faia mea uma e ala ia te la.

O fuaiupu 9 — 13, o lo o fai ma mataupu o lenei Aso Sa, 0 lo 0
tulai i se autu i le Tala Lelei a loane, le auala e tali atu ai tagata
i le malamalama e faasino ia Keriso. E faatusatusa ai le teena
ma le talia, ma faailoa ai o le toe fanaufouina faaleagaga e le o
mafua mai i le taumafaiga a le tagata, ae mai le Atua.

O lesu o le Malamalama moni. O le Upu moni, e faasino i le
mea moni, po 0 le mea moni atoatoa. O lesu e le na o Ise
ferofeta, ac o Ia o le fa’aaliga sili o le Atua. O le fuaiupu, loane
1: 9 — O le malamalama moni lea e faamalamalama ai tagata
uma, o lo o maliu mai i le lalolagi. Ua faailoa mai ai o lesu i le
malamalama, ua aumaia le avanoa mo tagata ma e le faapito i
se tasi ituaiga tagata. E le o lona uiga o tagata uma o le a
faaolaina, ae uatuuina atu le avanoa mo tagata uma e tali atu i
le Upu moni a le Atua. O le “maliu mai i le lalolagi”, e faasino
i le tino tagata o le Atua, o le Atua na afio mai i le tagata e ala
ia lesu. O lenei mea, o le faavae o le talitonuga o le Au
Kerisiano.

O le uiga o le fuaiupu o loane 1: 10; Saiai o lao le lalolagi, e
ui lava na faia le lalolagi e Ia, ae le iloa o la e le lalolagi. Ua

faailoa mai i lenei fuaiupi le tiga o le teena. Na afio mai lesu,
0 le Foafoa (loane 1: 3) o le lalolagi na la faia, ae le i iloa e la
o le lalolagi. O le fa’aaliga faaleagaga. O le Foafoa ua avea ma
se tasi o le foafoaga, ae le i talia o la e lana foafoaga.

O le upu lalolagi i le gagana Eleni (Kosmos) i le gagana a le
tusitala o le Evagelia a loane e masani ona faasino i le sosaiete
o0 tagata o lo o fouvale i le Atua. O lenei teena e le mafua mai
i le leai o ni faamaoniga, ae ona o le fouvale faaleagaga, o le
naunau e iloa po o ai lesu.
| le fuaiupu loane 1: 11. Na afio o la i ona lava tagata ae le’i
talia 0 la e i latou. Ua matua loloto le teena o la e le lalolagi
atoa ma le nuu o lutaia. O lesu o le Mesia na valoia, o le
taunuuga o folafolaga o le Feagaiga Fou. Na tele lava ina I€
talia o Ia e tagata o le Feagaiga. O le fasi fuiaupu, “O ona lava
tagata, e faailoa ai le aia tatau a lesu i lona piitaga i le nuu o
lutaia. O le le’i talia o la, o lo o faailoa mai ai le tiga o le le
talia, e ui lava saiai i latou le Tusi Paia folafolaga ma feagaiga.
O lenei teena ua tatala ai le avanoa mo tagata uma, € le o ni
lutaia, e maua ai le faaolataga. Fuaiupu e 12, “Ae o i latou uma
na talia o la, o i latou ua talitonu i lona Suafa, na la tuuina atu
i ai le aia tatau e avea ai ma fanau a le Atua.

Ina ua mae’a le pogisa o le teena, ona susulu lea o le
malamalama o le talia. O se suiga tele lea na vaaia, ina ua
mae’a le Toe Tu mai. O le talimalo i le Keriso, o lona uiga o
le taliaina o lesu i totonu o le olaga e avea ma Alii ma Faaola.
O le talitonuga i lona suafa, o lona iuga o le faatuatua i lona
agavaa, o le pule ma le malosi e faaolaina ai. O le suafa i le
Tusi Paia o le faatusa lava o le tagata atoa.

O le avea ma fanau a le Atua, o lona uiga, o le amanaia o i latou
i totonu o le aiga faaleagaga o le Atua. E le o se aia tatau
faaletino, e tupu lenei mea pe a talia ma talitonu i le Keriso.

O le aotelega o le feau o le Tala Lelei, o le Malamalama (lesu)
na afio mai i le lalolagi, na teena e le toatele, ae na talia e i
latou na talitonu. Ua ta’ua na fanau i latou i le Atua ma avea

ma fanau a le Atua. O se sootaga tumau, tumu i le alofa ma le
tausiga a le Tama o i le lalgi. la manuia le Aso Sa.

Uiga o Upu ma Fuaitau

1. Faitau le vaega atoa o fesoasoani mo faiaoga, o lo o
faamatala atu ai le tele o uiga 0 Upu ma fasi fuaiupu ina
ia malamalamaina ai le tatou Tusi Faitau.

GALUEGA FAATINO:

Fai mai le tatou tusi faitau; Ioane 1: 10 “Sa i le lalolagi o la na
la faia foi le lalolagi, ae le i iloa lava la e le lalolagi. Ua maliu
mai o la i lona lava nuu, ae le’i talia o la e ona lava tagata.
Faamatala mai lenei vaega o le tusi faitau ni au lava upu, aua
lena ua faamalamalama atu i fesoasoani i vaega o fesoasoani
mo faiaoga.

PESE: Pese ma Viiga 308

A’OA’OGA:

O lesu o le Malamalama o le Ola.
O le Atua ua afio mai i le lalolagi e ala ia lesu
O lesu ua aveesea le pogisa.

W

ASO SA: 25 OKETOPA 2026

MATAUPU: OFU E TATAU MO LE FANAU

SINI: la malamalama le vasega, o ofu e tatau
mo le fanau, o le upu faatusa o le agaga
e tatau ona masani ona ofuina i aso uma.

TUSI FAITAU: Kolose 3: 12 — 17

FESOASOANI MO FAIAOGA:

O le tatou tusi faitau Kolose 3: 12 — 17 — Ua fai ma tatou
mataupu o lenei Aso Sa. O nei tu, aga ma amioga, e
faamatalaina ai le uiga moni o se tagata Kerisiano, ma le agaga
e tatau ona taita’ia a tatou mafutaga, ma isi o tatou uso a tagata.
A o tatou mafaufau i nei fuaiupu tatou manatua ai e le gata i lo
tatou tulaga i le Atua, ae faapea foi le auala e tatau ona tatou
ola ai i aso uma, i le alofa ma le faamoemoe. O i tatou o fanau
filifilia a le Atua, ua paia ma ua alofaina, ia ofuina i le loto le
agalelei, le alofa, le amio faamalieina, le agalelei ma le onosai.
E faailoa ai lo tatou tulaga moni i le va ma lo tatou Atua. O le
iloa o lo tatou tulaga o tagata taua ma pele i le Atua, o le faavae
lea 0 mea uma e mulimuli mai. A oo ina maua’a le talitonuina
o0 le Atua i o tatou loto, e pele i le Atua i tatou, ona liliuina lea
o tatou loto e le gata i le alofa ia te oe lava, ae ua e alofaina so
0 se tagata tatou te mafuta. O le ofuina, o se uiga faatusa o le
agaga e tatau ona masani ai lo tatou olaga i aso uma.

O le agalelei ma le alofa, e mafanafna ai le mafutaga ma isi uso
a tagata. O le loto maulalo ma le tausaafia na te leoleo i tatou
mai le ola faamaualuga ma le ola pa’a’a. O le onosai e mafai
ona faafetauia faigata uma. O le tatou matapu, ua faamalosi
mai ina ia tatou atina’e nei uiga lelei, e fausia ai auala laupapa
i fesootaiga lelei, ma le mafanafana ma isi uso a tagata, ae le o
le faia o pa pupuni o mafutaga lelei.

O le fausia o nei uiga lelei i totonu o tatou loto, e fausia ai le
filemu, ma maua ai le faamoemoe i mea lelei. O le valaau lea,
ia ola ai Kerisiano uma, o le auala e agai ai i luma, ma maua ai
le olioli moni. A o le fusi 0 na mea uma, o le alofa lea. Aua na

te fatuina ai le sootaga atoatoa ma le filemu. E na te u’umauina
faatasi mea uma. A leai le alofa, e mafai ona faaosooso isi uiga,
ma le onosai e le mafai ona tumau. O le alofa e faamalosia ai
uiga lelei uma ma fatuina ai se mafutaga o tagata e i ai le filemu
ma le alofa moni o le Atua. A tatou ola i le alofa, tatou te
fa’aalia ai le loto o le Atua i isi tagata.

O le tatou mataupu i lenei Aso Sa, o lo o valaauina ai i tatou, e
manatua lo tatou tulaga o fanau filifilia a le Atua, o L& ua alofa
tele mai ia i tatou ina ia tatou ofuina i aso uma uiga e faalelei ai
ma tu’ufaatasia ai tagata uma i le tino o Keriso. Ua valaauina
foi tatou, e avea ma tagata alofa, agalelei, loto faamagalo ma le
onosai. O nei uiga e faatupuina le filemu, le loto faafetai ma le
fanaufouina o le agaga. E faamanatu mai ai foi i tatou le fanau,
e tatau ona faia mea uma i le Suafa o lesu ma le loto faafetai. la
fa’aalia le alofa ma le Agaga o Keriso i mea uma tatou te faia,
ina ia avea tatou ma fanau faamaoni i lona alofa tunoa. la
manuia lenei Aso Sa.

Uiga o Upu:

ia tofu lagona e tagata uma le
onosa’i ma le lavatia

1. fefaapalepalea’i

2. fefaamagaloa’i faamagalo atu ma faamagalo
mai
3. lautua e silisili lava i mea uma

GALUEGA FAATINO:
O le ‘auga atoa o le tatou mataupu i lenei Aso Sa, o le ALOFA.
Se’i e faamatala mai i ni au lava upu, aisea e silisili ai le alofa,
nai lo isi uiga lelei uma. Fai mai se ‘afa laupepa sou manatu.

PESE: Pese ma Viiga: Lou Alofa le Atua e.

A’OA’OGA:

1. la fai mo oe le Alofa o le Atua.

2. O le sili 0 mea uma o le alofa.

3. O le alofa e fesootai ai ma isi uso a tagata

MANATU TAIALA O NOVEMA: O LE ATUA FOAI

O le foai a le Atua e le faailogaina se tagata ae mo tagata uma.
O le foai ia ola ai le tagata i le tino, mafaufau ma le agaga.

ASO SA: 01 NOVEMA 2026

MATAUPU: FOAI MO TAGATA UMA

SINI: la malamalama le vasega i le faasoa, a le
tupu o Tavita na tutusa ai tagata uma o i
lana taitaiga, o le faailoga lea o le foai a
le Atua mo tagata uma.

TUSI FAITAU: 1 Samuelu 30: 20 — 25

FESOASOANI MO FAIAOGA:

O le vaega o le tusi faitau ua fai ma tatou mataupu o le 1
Samuelu 30: 20 — 25, o lo o fa’aalia ai se taimi taua i le ola o
Tavita ma ona tagata. O loo i ai ni aoaoga e tumu i faamoemaoe,
taitaiga lelei, ma le faia o le faamasinoga amiotonu.

Ina ua uma ona osofaia e tagata Amaleka le aai a Tavita ma
aveese ona tagata ma mea uma, ma o lenei vaega o lo o fa’aalia
ai le auala na toe faaleleia ai e le Atua 0 mea na faia i le malosi
0 Amaleka. E le gata i le toe faafo’i maio meaumaaeolooi

ai foi ma le toe faaleleia 0 agaga o tagata ma ua maua ai le nofo
lelei ma le galulue felagolagoma’i faatasi.

Na mulimuli Tavita ma ona tagata i nisi tagata Amaleka ma i le
fesoasoani a le Atua, na toe foi mai ai a latou mea uma, faapea
foi ona faasaoloto mai ana ava e toalua (fuaiupu 20). O lenei
taimi na toe faamausaliina ai lo latou talaitonuga, o le Atua lava
0 le Atua na te toe faaleleia mea ua leaga. A 0o mai faigata ma
gaua’i, e mafai e le Atua ona toe faaleleia mea ua mou atu pe
sili atu foi. O lenei vaega o le tatou mataupu ua faamanatu mai
al ia I tatou, ia ‘aua nei I€ iloa le faamoemoe, tusa po o le a le
matautia o le tulaga o lo o tatou i ai. E pei o Tavita, faapena foi
| tatou pe a maua’a le faatuatua i le Atua e taua tele lea mo tatou
le fanau. la tumau lo tatou faatuatua ma le usiusitai i lo tatou
Alii o lesu.

I lenei lava mataupu, ua matilatila ai le taitaiga poto ma le
faamasinoga tatau a Tavita. E iai nisi 0 vaega a tagata o Tavita,
sa feagai ma le faavaivai e sopoia le vaitafe, ma ua le mafai ona
auai atu i le tuliloaina o tagata Amaleka. Ua fai mai nisi o i latou
na mafai ona latou tuliloa ia Amaleka ma mafai ona latou faafoi
mai a latou mea uma. Na latou manatu ai e leai se mea latou te
maua i le tamaoaiga o le vete mai ia Amaleka, aua na latou
faavaivai.

Peitai, na faia e Tavita le faasoa faale-Atua, ua tutusa le faasoa
mo i latou na faavaivai ma latou na matua faamalosi e toe faafoi
mai mea na ave faamalosi e Amaleka.

O taitai i aso nei e mafai ona aoaoina i lenei faataitaiga a Tavita.
E le 0 se manuia na o i latou na fatinoa le galuega, a o le faasoa
e aafia le lima vaivali, le ma’i, le pipili, le tauaso, le au matitiva
ma le nuu atoa. E tupu a’e ai le galulue faatasi ma maua ai le
maopoopoga. O lenei faatinoga, o le amiotonu a Tavita, e
tufatufa tutusa mea uma na maua mai, fa’aalia ai le finagalo
(loto) o le Atua, lana amiotonu ma lona agalelei. A tatou ola i
le amiotonu ma le agalelei, tatou te faa’alia ai le uiga o le Atua,
ma faafeiloai mai ai i tatou i ana faamanuiaga.

Ua a’oa’o mai le tatou mataupu o lenei Aso Sa, a tatou feagai
ma le leiloa tele ma faigata, e mafai e le Atua ona toe faaleleia
ma faalauteleina o tatou olaga. E pei o Tavita, ua valaauina i
tatou e faatuatua i le taitaiga a le Atua, mulimuli i le toe faaleleia
ma ‘aua nei tatou leiloa le faamoemoe mo i tatou.

la tutusa tagata uma i lau faasoa. E mafai ona tatou faia nei mea
uma, e pei ona faia e Tavita, aua na faatuatua ma faalagolago i
le alofa tunoa o le Atua, ma ia maua ai faamanuiaga. la manuia
le Aso Sa.

Uiga o Upu:

i) vete - oloa na faoa mai i le itu taua ua toilalo

i) vaegaoa - 0 se vaega 0 tamaoaiga e i ai oloa ma
tupe

iii) afua - 0 le amataga o se mea

GALULEGA FAATINO:

Ua faamalamalamaina atu e fesoasoani mo faiaoga itu lelei e
maua i le faatinoga e Tavita o lana faasoa i ona tagata.

Sei e faamatalaina mai i se ‘afa itulau laupepa nei lagona se
lima, o le a mafai ona tutupu mai i totonu o se mafutaga o tagata
0 se nuu, ekalesia a o se atunuu, faavae mai i le faasoa a Tavita,
e pei ona molimauina i le tatou mataupu.

PESE: Pese ma Viiga
Le Areto mai luga, fafaga mai

A’OA’OGA:
1. Faasoa ma le alofa

2. Foai mo tagata uma
3. la tufa tutusa mea ua maua.

ASO SA 08 NOVEMA 2026

MATAUPU: VAIINU FOA'l FUA MAL.

SINI: la malamalama le vasega, o le vaiinu
foa'i fua mai, o le meaalofa foa'i fua mai
e le Atua.

TUSI FAITAU: Isaia55:1—-9

FESOASOANI MO FAIAOGA:

O le tatou Tusi Faitau Isaia 55: 1 — 9, ua fai ma tatou mataupu
0 lenei Aso Sa, o se valaau malosi mai i le Atua, i tagata uma e
0 mai ia te la, ina ia maua ana faamanuiaga e leai se totogi.

O se mataupu o loo tumu i le faamoemoe, faafetai ma le
mautinoa o le alofa tunoa o le Atua e avanoa mo i latou uma o
loo sailia o la ma le loto tatala. O lenei vaega o loo faamanatu
mai ia i tatou tusa pe o loo i ai ni faafitauli, po 0 ni manaoga,
ua saunia e le Atua ona faafiafiaina o tatou agaga ma saunia le
tele 0 ana faamanuiaga mo i tatou.

Ua amata le mataupu i se valaau faamomoiloto ma le
faamalieina: “O mai, outou uma o loo fia inu vai, o mai i le vai,
ma outou e leai ni tupe, o mai, faatau ma aai!” O le valaau lenei
e faamanatuina ai le agaga alofa o le Atua e ofoina mai
faamanuiaga e leai se totogi; ae 0 meaalofa a le Atua e leai se
totogi. O le "vai"”, o lona uiga o le ola, o le toe faafiafiaina ma
le faamalieina o le agaga.

Ua valaau mai le Atua e o mai e aunoa ma ni faamaoniga, pe
tatou te mauoa pe mativa, pologa po o le saoloto, e maua fua
lona alofa tunoa e toe faafiafiaina ai o tatou agaga. O se
faamanatu lenei, o faamanuiaga a le Atua e Ig faalagolago i
tulaga o loo tatou i ai, pe ni mea tatou te mafai ai ona totogi, e
ofo fua mai mea uma ona o lona Alofa Tunoa. Ua folafola mai

e le Atua pe tatou te tali atu i lana valaau. Afai e taliaina, o le a
faamalieina o tatou agaga, ma o le a tatou faafiafiaina i meaai
manaia. O le faataitaiga o le aiga ma le inu e faailoa ai le
faafiafiaga ma le fiafia 0 loo maua i le aiga o le Atua. E le gata
I meaai faaletino, ae o le faamalieina faaleagaga foi. I le fuaiupu
5; “Aisea e faaalu ai tupe i mea e le o ni meaai, ma lou malosi i
mea e le faamalieina ai? Faalogo mai, faalogo mai ia te A'u, ‘ai
mea lelei, ma fiafia i meaai sili ona manaia.” O le valaau lenei,
ia faamuamua le Atua nai lo mea faaleagaga e faatau atu e le
lalolagi e faapea e faamalieina ai, ae e le mafai. O le folafolaga
o le fiafia moni, le filemu ma le ola moni e faamalieina, ina ua
talia le valaau mai o le Atua. lao mai i le vai o le ola, e maua
fua. I le fuaiupu 6 - 7, o le valaau mai o le Atua, saili le Alii, a
0 mafai ona maua; valaau ia te laa o latalata mai o la. O le taua
0 lenei valaau, o loo aumai ai le tatau tele ona talia valaau ma
le avanoa ua tuuina mai. Tatou te le mafai ona maua le mautinoa
ma e le o i ai foi so tatou iloa tatou te vaai ai mea e tutupu i le
lumanai. O faamanuiaga a le Atua e tatala pea, a e le faatuai. O
le faamalosi ia saili matoe foi atu i le Atua i le taimi nei, ia talia
lona finagalo faamagalo ma lona alofa mo i tatou, ua la naunau
mai ia maua'a la tatou mafutaga ma ofoina atu saoloto lona alofa
faamagalo mo i latou uma ua foi atu ma le loto salamo moni,
loto maulalo ma le alofa faamaoni ia te la le Atua le Tama.

Ua faaiuina la tatou mataupu i le finagalo moni o lo tatou Atua
mo lo tatou iloa. "Ou te le mafaufau pei o outou mafaufauga.
“O o'u ala e ese mai i outou ala”. O le tautinoga amiotonu lea a
le Atua mo lo tatou iloa. A o feagai ma faigata o le olaga, e
faaosofia ai lenei manatu; la tatou faatuatua i fuafuaga ma le
taimi lelei ua faataoto mai e le poto o le Atua. E ui e le mafai
ona tatou iloa le ata atoa, e mafai lava ona tatou iloa i le
mautinoa ma le faatuatua o loo faagasolo mea uma i le alofa ma
le atamai o le Atua. O lona atamai e le ma suesueina ma lona
alofa e telg atu nai o tatou tama'i mafaufau.

Ua faailoa mai e le tatou mataupu i lenei Aso, e avanoa tagata
uma i le alofa ma le agalelei o le Atua, e tusa po o le a lou tulaga

I le olaga. O le valaau tatou te toe foi foi mai i mea tatou te
tigaina ai, ma tatou sapasapaia le tele o faamanuiaga a le Atua
ma inu ai i le ola faamanuiaina mai ia te la.

O le valaau foi, ia tatala la tatou faalogo, saili faamaoni i le
Atua, ma faalagolago i le maualauga o ona ala, e ui ina aumai e
le lalolagi le faanunumi i o tatou mafaufau. O le valaaulia o i
tatou i ana faamanuiaga, o lona faamoemoe, alofa tunoa ma ana
folafolaga, o ai lava e talia le valaau, ma foi mai iate la, e le i
foi fua lava, a o le ola ua matua faamalieina. O le tatou mataupu
lena i lenei Aso Sa.

Uiga o Upu:
)] osi - ua faia
i) feagaiga -  tautinoga ua faamau-faailogaina

GALUEGA FAATINO:

1. E, outou uma o e fia inu, 0 mai ia i le vai.

Faatonuga: Se'i e faamatala mai i ni fuaiupu se lua le uiga o le
vai i le fasi fuaiupu ua avatu.

ft: O le uiga o le vai i le tatou mataupu o le ola. O le a la le mea
o faasino i ai le vai? Faamatala mai i ni fuaiupu se lua.

PESE: Pese ma Viiga: 123

A’OA’OGA:

=

la talia le valaau a le Atua.
la faalogo ma usitai i le Atua.
Inu i le vai, e te ola ai.

wn

ASO SA 15 NOVEMA 2026

MATAUPU: FAAMALOLOGA, FAAILOGA
IAO LE MAMALU O LE ATUA

SINI: la  malamalama le vasega, o
faamalologa, o faailoga ia o0 le mamalu o
le Atua

TUSI FAITAU: loane 9: 1- 12

FESOASOANI MO FAIAOGA:

O le loane 9: 1 - 12, ua avea ma mataupu i lenei Aso Sa, o le
faamaloloina e lesu o le tagata na fanau mai o tauaso. O loo
faaalia mai ai le mana o le matagofie o le mamalu ma le Silisili
ese 0 lesu Keriso le Alo o le Atua. O le pule o le alofa tunoa e
maua ai le malologa lelei ma le olaga suia i se timi vave ma le
pu‘upu'u.

E amata le tala i le fesili a le au soo ia lesu, "Po o ai na agasala,
Po o lenei tagata tauaso po o0 ona matua? O lenei fesili e faailoa
mai ai le manatu masani i lena taimi, o tiga ma puapuaga e
mafua mai i ni soligatulafono, po o ni agasala foi. A ua faailoa
mai e lesu se manatu loloto. E le o lenei tagata na agasala, e le
0 ona matua foi, ae na tupu lenei mea ina ia faaalia ai le mamalu
0 le Atua, i ana galuega. O lenei mea e faamanatu mai ai ia i
tatou, e le o taimi uma e tatou te fetaiai ai ma faigata ona o ni
faasalaga, a o le avanoa mo le Atua e faaalia ai lona mamalu
ma Lana pule aoao i mea uma. E oo lava i taimi o tatou faafitauli
e galuega mai lo tatou Atua i totonu o tagata lilo mo lona
faamoemoe maualauga mo lo tatou lelei.

Ua faamalolo e lesu le tagata tauaso lea se auala e manaomia ai
le faatuatua ma le usitai. Ona palu faatasi lea e lesu le palapala
ma ona faua ona nini ai lea 0 mata o le tagata tauaso, ma faatonu

1a te ia, e alu e mulumulu i le taelega i Seloa. O lenei vaega o le
faamalologa a lesu e manaomia ai le aumai faatasi ai o le tagata
tauaso. E tatau lava ona alu e mulumulu i le vai, ina ia faafoisia
mai ai lana vai. Ua a'oa'o mai foi ia i tatou, o le faatuatua e o
faatasi ma galuega ma le faalagolago.

Ua valaauina tatou, ia tatou agai i luma, usitai ia lesu ma ana
faatonuga uma, ona ia matua faalagolago faamaoni i ai, o la na
te aumai ia i tatou le tagata suia. O le faamalologa o le tagata
tauaso, ua le gata ua pupula ona matua, ae ua sili le pupula o
lona agaga. O le pogisa sa i ai, ua ola i le malamalama o le
Keriso.

O le tasi vaaiga ua faaalia mai i le faamalologa o le tagata
tauaso, o le tali atu o tagata lautele ina ua latou vaaia, ua pupula
le tagata na fanau mai o tauaso. Ina ua vaaia e tagata ua pupula
le tagata tauaso, ona latou taufaiofo ai lea ma le le talitonu i
tagata ua latou iloa o ia. Ona latou fesili atu lea i ai pe faapefea
ona mafai ona pupula, aua o ia na fanau mai o tauaso? O le mea
lea ua tatou iloa, 0 vavega e masani ona aumai e le gata o le
olioli, a o le mafaufau le mautonu.

A o le tagata tauaso ua pupula lana vaai ua ia te ia le mautinoa,
ma ua ia matua talia ai lona vaai i le malamalama o le Atua talu
ona fanau mai. O lana tautinoga foi, 0 se molimau matautia lona
malosi i le mana ma le alofa o le Atua i lo tatou ola. O lana
molimau malosi foi lea; o lesu o le malamalama o le lalolagi, e
suluia mata uma ua tauaso i le agaga, ma aumai le faaolataga ia
i tatou ua talitonu.

Ua aumai e le tatou mataupu o lenei Aso Sa, ni a'oa'oga mo
tatou le fanau. O lesu na te faaleleia ma toe faaleleia o tatou
olaga agasala. E faate'a ese i o tatou loto ma mafaufau, o tiga
ma puapuaga € oo mai i lo tatou ola e mafua mai ona o le ola
agasala. A o avanoa ia e faaalia ai le mamalu ma le alofa tunoa
o0 le Atua mo tatou.

Ua faamalosi mai la tatou mataupu, ia fai i tatou ma molimau i
galuega alofa a le Atua i o tatou olaga. la e faasoa atu
faamalologa a le Atua ia te oe i le tele o'u ma'i, ma le

malamalama o lesu, o loo aumai ia te oe le fiafia ma le filemu
moni. O le tatou mataupu lena i lenei Aso Sa. la manuia ona o
lesu Amene.

Uiga o Upu:

) manu - 0 avanoa o loo ial, ia i le taimi e
gata ai

ii. mulumulu - fufulu i le vai mata ma vae

GALUEGA FAATINO: Faaaliga Manatu.

Faamatala mai i se 1/2 itulau laupepa, lou manatu i le fetalaiga
a lesu i le tali atu i le fesili a le au soo. Po 0 ai na agasala Po o
le tagata tauaso Po 0 ona matua?

PESE: Pese ma Viiga: 123

A’OA’OGA:

1. Usitai ma faatuatua e malolo ai

2. O lesu o le malamalama o le ola

3. O vavega o le faaaliga o le mamalu o le Atua

ASO SA: 22 NOVEMA 2026

MATAUPU: TOFU I LE VAI UA MALOLO Al.

SINI: la malamalama le vasega, o le usita'i e
tofu i le vai ua malolo ai.

TUSI FAITAU: 2 Tupu 5: 1 - 15.

FESOASOANI MO FAIAOGA

O le tusi faitau o le tatou mataupu o lenei Aso Sa, o le
faamamaina o le ma'i lepela 0 Naamanu. O se tala i le faaleleia,
le faatuatua, le usitai, ma le loto maulalo.

O Naamanu, o se taitai o le 'au taua a Suria. O ia sa ma'i lepela,
0 se ma'i ogaoga ma le tiga i ia ona taimi.

O Naamanu o le taitai 'au a Suria, o le tagata maualauga ma le
taualoa i totonu o le malo. Peitai, ua fai ma avega mamafa ia te
ia le ma'i lepela, na maua ai o ia. Ua fai ma faamata'u i lona ola
maloloina a o lona tulaga aloaia ma le maualauga i totonu o le
malo o Suria.

O lenei tala e faamanatu mai ai ia i tatou, po o le a lava lo tatou
malolosi, ma le faamanuiaina i tamaoaiga, e i ai taimi tatou te
feagai ai ma faigata ona faapea lea ona lamatia lo tatou tulaga
aloaia ma taualoa ma le maualauga i totonu o sosaiete o tagata.
loe, e iai taimi ia i latou ua latou maua mea uma, e latou te
manaomia lava le fesoasoani, aua e le solo lelei aso uma. E leai
foi se tagata e tu faamauga e i ai lona taimi, e 0o mai ai faigata,
ona tapatapa loa lea i nisi tagata.

O lea la, ua molimau le teineitiiti Isaraelu, o loo fai ma auauna
a le to'alua 0 Naamanu, i le perofeta o loo i Isaraelu. Ina ia saili
fesoasoani i ai Naamanu, e na te fesoasoani e faamalolo i lona
ma'i lepela.

Ua faailoa mai e le tatou mataupu, le auala e mafai ai e le Atua,
ona s0'o se tasi, e tusa po o le a le tausaga, tulaga, po o fea e sau
ai, e avea ma ave feau o le faamoemoe ma le toe faaleleia o le
olaga i luma. E tatau ona tatou faalogo i le taitaiga a le Atua,
lea e masani ona sau i ala tatou te le o mafaufauina, Po o tagata
faatauvaa ma le maulalo.

Sa malaga Naamanu i Isaraelu ma le faamoemoe ma le le
mautonu. Na ta'u mai e le perofeta o Elisaia ia Naamanu e alu
e tofu faafitu i le vaitafe o loritana, ae peitai, na teena e
Namanu.

Na manatu lava Naamanu e sau i fafo ma la faafesaga'i ma ia
vaaiga se vavega ofoofogia, e faia e le perofeta o Elisaia ma
mama ai lona lepela. A le o lea sa ia manatu i ai; a ua ia tuuina
mai se faatonuga faigofie, o le tofu faafitauli i le vaitafe o
loritana.

Ua luitauina i tatou ina ia tatou maua le loto maulalo, ma tatala
o tatou mafaufau aua o le Atua e tali mai i ala tatou te le
mafaufauina, e manaia ai le faatuatua, le usitai ma lou tagata
atoa.

loe, o le faamalologa 0 Naamanu na tupu, ina ua loto maulalo
ma usitai i faatonuga a le perofeta. Ina ua ia usitai, ona toe foi
ai lea o lona tino i le molemole lelei. Ua faamalosia i tatou, o le
faamalologa e manaomia lo tatou o ese mai le faamaualuga ma
le ola faualuga, a ia tu'u atu le faalagolago ma le faatuatua i
auala ua saunia e le Atua mo le tatou lelei. Ina ua uma ona
faamamaina le lepela 0 Naamanu, ona toe foi lea 0 Naamanu ia
Elisaia le perofeta, ma ia faailoa Atu i ai, Faauta mai, ua ou iloa
nei, e leai se Atua i le lalolagi uma, ua na o Isaraelu lava. Ua
a'oa'oina i tatou, ia tatou iloa le taua o le iloaina o galuega a le
Atua i o tatou olaga.

O le faafoisia mai e le Atua o lo tatou ola mai ma'i faigata, o le
faailoga lea o le alofa tunoa o le Atua mo tagata. O le
faamamaina o le lepela 0 Naamanu o le tagata o nuu ese, o le
faailoga lea o le alofa o le Atua mo tagata uma. la tatou
faatuatua i le taitaiga a le Atua, mulimulita’i i le alofa faasino
ala, ina ia tatou savavali sa'o ai i ona luma e le aunoa. O le tatou
mataupu lena o lenei Aso Sa. la manuia outou le fanau.

GALUEGA FAATINO:

1. Se'i tau mai mafutaga se lua na mafai ai ona
faamaloloina le ma'i lepela 0 Naamanu. Tusi ni fuaiupu
se tolu.

PESE: Pese ma Viiga: 251

A’OA’OGA:

1. la maua le loto maualalo.

2. la e faasoa atu le alofa o le Atua i isi tagata.

3. E alofa le Atua i tagata uma.

ASO SA 29 NOVEMA 2026

MATAUPU: TAULAGA E FAIA | LE ALOFA.

SINI: la malamalama le wvasega o e
TAULAGA e faia i le alofa, aua o loo
faamatalaina mai ai le natura, le taua ma
le paoa o le alofa o loo faia ai.

TUSI FAITAU: 1 Korinito 13: 1 - 13

FESOASOANI MO FAIAOGA:

O lenei vaega o le tusi 1 Korinito 13 e lauiloa tele ona o le
mataupu o le Alofa. O loo faamatala manino mai ai uiga, taua
ma le malosi o le alofa moni. E faamanatu mai ai ia te i tatou, e
leai se uiga o a tatou gaioiga, tomai po o ni tautinoga pe a leai
se alofa o i totonu ia i tatou.

O le tatou mataupu i lenei Aso Sa e ofoina atu ai le faamalosi
mo i tatou ina ia tatou faatupuina ma ola i le alofa moni i aso
uma tatou te ola ai i lenei lalolagi.

O loo matua tautala malosi le aposetolo o Paulo i le amataga o
le mataupu, e matua faailoa mai, tusa po o le a lo tatou tomai i
le tautala, le iloa i le faatuatua, po o le foa'i atu, afai e leai se
alofa, e leai ma sona aoga. Afai foi e ia i tatou le iloa e tautala
ai 1 gagana eseese, po o le perofeta ane, malamalama i mea lilo
uma, le faatuatua faavae papa, avatu mea uma ia te oe e te

faitaulaga ai, po o le ofoina o i tatou e faitaulaga, ae afai e leai
se alofa, tatou te le maua lava se taui e tasi.

O le faamanatu malosi lea mo i tatou, o le alofa o le faavae o
fesootaiga mafanafana ma le galulue soosoo tau'au ma isi o
tatou tagata. A o le faamalosi foi lea, ina ia tatou suesue ifo i 0
tatou manatunatuga, e tatou te faia ai ni mea, ina ia tatou iloa
lelei ai po o faia nei mea uma i le alofa moni mo le manuia o isi
tagata. Afai e leai, o lona uiga, o loo faia mea uma e aunoa ma
le alofa moni.

Ua aumai e Paulo le Atua manino o foliga vaaiga o le alofa! E
naunau e agalelei, loto maulalo, e faamaoni, tumau i le
faamoemoe ma le onosa'i. O le alofa moni e le losilosivale, e le
fai mea ita, e le mimita, ae olioli i le mea moni. O le alofa, e na
te puipui, e faatuatua ma faalagolago, e tumu i le faamoemoe
ma le sogasoga i mea lelei uma. O nei foliga vaaia o le alofa,
ua lu'itauina ai tatou ia tatou ola i le onosa'i, le manatu faapito,
ia ola tausaafia ma le alofa tutusa mo tagata uma. E ese mai i
meaalofa o le agaga, e pei o perofetaga ma le poto ma le
malamalama e toe mou atu, o le alofa e faavavau lea. Ua
faamanatu mai Paulo o lo tatou iloa ma le malamalama e le
atoatoa, peitai, a 00 mai le atoatoa, ona mavae atu lea 0 mea
uma e le atoatoa.

O le faatuatua, le faamoemoe ma le alofa e tumau pea, ae o le
alofa o le sili ona taua. O le mea lea e aumai ai le faamoemoe
ma le faalaeiau mai, o le alofa e le mafai ona mou atu lona taua.
E faaosofia i tatou e mulimulita'i i le alofa, aua e laualuga, aua
o le faailoga lea o le tagata ua matua i le mafaufau ma le agaga.
Ua a'oa'o mai la tatou mataupu, ia taula lo tatou ola i le alofa.
la faatino le alofa moni. O le alofa moni e suia ai lo tatou auala
i le Atua ma isi tagata. O le alofa moni, e na te faaliliuina o tatou
tagata i le fesootaiga mafanafana ma lo tatou Atua. Afai o loo
tatou feagai ma faigata i le mafutaga ma isi tagata, ia manatua
upu a Paulo, ia atia'e le onosa'i, le agalelei, loto maulalo ma le
faamoemoe. la avea le alofa ma ta'iala ma le faavae o au
faatinoga. Afai e te ola i le alofa moni, o le a atagia ai le loto o

le Atua ma aumai ai le malamalama i le lalolagi o loo siomia ai
oe. O le taulaga lena i luma o le Atua, o lou faia lea o le alofa
moni i lou atoatoa. O lou alofa moni i ou matua, 0 ou uso,
tuagane ma tagata uma, o lau taulaga lena, ua nanamu lona
manogi i luma o fofoga o lo tatou Atua. la manuia outou le
fanau.

Uiga o Upu:
(1) lamatia. - 0 le mafai e tauave ai tiga.

GALUEGA FAATINO:

1. Faailoa mai i ou manatu, le mafuaaga o le silisili o le
alofa i isi uiga lelei e pei ona ta'ua i le tatou tusi
faitau. Tusi mai ou lagona i ni laina se lima.

PESE: Pese ma Viiga 158

A’OA’OGA:

1. O le alofa moni e mafana ai le mafutaga ma isi tagata.

2. O le alofa moni e faailoa atu ai le natura o le Atua.

3. O le alofa moni e tupu a'e ai le loto faamagalo.

MATAUPU TA'lALA O TESEMA:
ALOFA TUNOA UA LIUTINO TAGATA

Ua tino mai le Alofa Tunoa ina ua Afio mai lesu i le lalolagi. O
galuega faaola ma a’oa’oga a le Alii na faia i lana talaiga i le
lalolagi, na taualuga lava le atoatoa o lea alofa ina ua tuuina atu
atoa lona ola ina ia maliu ma toetu mai, mo le faaolaina o le
lalolagi agasala.

ASO SA 06 TESEMA 2026

MATAUPU: UA ILOA E SAKARIA LE
FA’AALIGA.

SINI: la malamalama le vasega, ua iloa e

Sakaria le faaaliga, o le faailoga o le
faamaoni o le Atua i ana folafolaga.

TUSI FAITAU: Luka 1: 5—23

FESOASOANI MO FAIAOGA:

O le tatou mataupu, ua faafeiloa'i ai i tatou i le ositaulaga o
Sakaria. Ua faaalia mai ai le auala e galue mai ai le Atua, e tusa
lava pe ua foliga mai ua faigata ona faataunuuina ana fuafuaga,
a ua faamalosi mai i tatou ia faatuatua i ana fuafuaga mamana i
ona lava taimi e pei ona ia folafola mai.

O Sakaria ma lona to'alua o Elisapeta o tagata amiotonu ma le
ola mama i luma o le Atua, ola i le faatuatua e tusa ma ana
tulafono. Peitai, e leai se la fanau, aua e pa Elisapeta, ma ua
matutua foi la'va.

E faamanatu mai ia i tatou, e iai taimi e 0o lava ia i latou o loo
sa'o i luma o le Atua, e feagai lava ma lu‘itau ma le faatuai ona
tino o latou manaoga. O le Atua na te le folafola mai se ola
faigofie ae na te folafola mai e i ai pea faatasi i taimi uma, e 00
lava i taimi o le faatalitali, ma taimi o faigata.

Ina ua oo i le taimi e auauna ai Sakaria i lona tofiga o le
ositaulaga i le malumalu i lerusalema, na afio ifo ai le agelu o
Kapilielu ma faailoa atu ia te ia se feau: O Elisapeta o le a ia
fanauina se tama, o lona igoa, o loane, o ia na te saunia ma
teuteu le ala mo le Mesia. O se folafolaga ofoofogia lenei, aua
0 Elisapeta e pa, € le fanau aua ua matua o ia ua olomatua. O
upu a le agelu o Kapilielu, ua faailoa mai ai ia i tatou o le Atua

ma ana fuafuaga e mafai ona faaleaogaina fuafuaga faale-tagata
ma faamuta. E leai se mea e faigata i le Atua, mo le
faataunuuina o ana fuafuaga mo le manuia lautele o lana fanau
i le lalolagi.

E ui ina manino le feau a le agelu o Kapilielu, o le ositaulaga o
Sakaria 0 loo i ai le le mautonu ma le le mautinoa pe faapefea
ona tupu lenei mea. O lana fesili, o loo atagia ai le natura faale-
tagata o le leai se mautinoa pe a faafesaga'i ma fuafuaga
ofoofogia a le Atua. Ona o lona leai o se faatuatuaina o le Atua
ma ana fuafuaga, ua la faagagaina ai Sakaria seia ona vaaia i le
faataunuuina o lenei folafolaga. Ua a'oa’'o mai ia i tatou le taua
o0 le faatuatua ma le faalagolago faamaoni i afioga a lo tatou
Atua mo lo tatou lelei. O le le mautonu ma le leai se faalagolago
i galuega a lo tatou Atua na te faaleaogaina ai lo tatou
fesootaiga lelei ma la. E ui lava ina tatou le mautonu, e alofa
lava le Atua ia i tatou.

A o feagai Sakaria ma le le mafai ona tautala, o loo molimauina
e tagata o loo latalata ia te ia, se mea e le masani ai, 0 loo tupu.
E ui i lona le mafai ona tautala, o folafolaga a le Atua, ua amata
ona faagasolo. E faamalosi mai ai i tatou, e ui ina tatou le vaaia
ni taunuuga vave po o le leai o se tali mai ia tatou tatalo, o loo
galue le Atua i tua atu o ana fuafuaga. O ona taimi e lelei
atoatoa, o ana folafolaga e moni ma faamaoni, ma e mautinoa
lona taunuuga. Ua faamalosi mai la tatou mataupu i lenei Aso
Sa, ia tatou talitonuina le Atua ma ana fuafuaga i ona taimi,
aemaise i taimi o le faatalitali o le le mautonu ma le masalosalo.
E pei o Sakaria ma Elisapeta, e mafai ona tatou feagai matulaga
e foliga mai e le mafai ae o le mana o le Atua e mafai ona
aumaia ai le ola fou ma le faamoemoe i auala e le mafai ona
tatou manatu i ai.

A fetalai mai le Atua, tusa lava pe luitauina ai lo tatou
malamalama, ua fautuaina i tatou ia talitonu ma faalagolago i
ana folafolaga. O lo tatou faatuatua e tatau ona toilalo ai lo tatou
le mautinoa, ma tumau i le onosa'i ma le usita'i, ma lo tatou iloa
0 lo tatou Atua e galue pea mo lo tatou lelei ma lo tatou filemu.

Afai o loo feagai oe ma taimi o le faatalitali po o le tauivi ma le
le talitonu, ia e faamalosi o le Atua o loo iai ana fuafuaga, e le
00 i ai la tatou vaai ma le iloa. Pau lava le mea tatou te faia, ia
tumau i le faatuatua, faalagolago le faamoemoe, ma tumau pea
le tatala o lou loto i le Atua i lona faia o vavega ma mea sili mo
le lelei. O le tatou mataupu lena i lenei Aso Sa. la manuia tele
outou le fanau.

Uiga o Upu ma Fuaitau:

) mata'uleagaina -
i)  uapaElisapeta -
i)  afua -
iv) faatatauina -
V) magagana -

e leai se leaga, e lelei atoatoa
e le fanau Elisapeta.

o0 le amataga.

ia ola i le amio e manaomia
le mafai ona tautala.

GALUEGA FAATINO: Faatino le Tala.
PESE: Pese ma Viiga

A’OA’OGA:

1. E faamaoni le Atua i ana folafolaga.
2. E leai se mea e le mafaia e le Atua.

3. A folafola mai se mea e le Atua, e mautinoa lona
taunuuga.

ASO SA: 13 TESEMA 2026

MATAUPU: MULIMULI | LE MALAMALAMA
O LE ATUA

SINI: la malamalama le vasega, o le mulimuli

i le malamalama o le Atua, e taunuu tonu
ai lava i le Atua lo tatou taunuuga.

TUSI FAITAU: Mataio 2: 1 - 15
FESOASOANI MO FAIAOGA:

O le tatou mataupu i lenei Aso Sa, o loo faamatala mai le tala i
tagata popoto, po 0 makoi foi, na malaga mai sasa'e na fai ma o
latou ta'ita'i ala le fetu, e saili le mea o fanau ai le Tupu o lesu,
latou te fia ifo atu i ai, ma tuuina atu i ai a latou meaalofa ua
latou saunia mo la. O lenei tala ua faamalosi mai tatou saili le
Atua ma lana taitaiga faatuatua, ina ia tatou amanaiaina lona
aumai i lo tatou ola ma faalagolago i taimi o faigata.

Na o mai tagata popoto mai le mea mamao lava, ma mulimuli
mai i le taitaiga a le fetu, o se faailoga o le fanau mai o se Tupu
maualuga ma le aloaia. O le latou malaga o loo faaalia mai ai.
E tauatele o le saili o le Atua ma le filifiliga ma le faatuatua. E
pei 0 tagata popoto, e tatau ona tatou vaai i tua atu 0 mea eseese
o le lalolagi, ma taula'i la tatou vaai i le puna o le malamalama,
ma le faamoemoe ia lesu Keriso. O lo latou maelega e malaga
i se mea mamao lava ua a'oa'o mai i tatou i le aoga ma le taua o
le sogasoga fia galue i totonu o le tatou malaga faaleagaga.

Sa fefe le tupu o Herota i le tala i le fanau mai o lesu, ma
taumafai e faaleaogaina o la. E le faigofie le malaga a le au
makoi ona na manaomia ona latou lapataia ma usitai i le taitaiga
a le Atua. E ui i le lamatia, sa latou faatuatua i le fetu ma
mulimuli i ai ma le loto atoa, seia 0o ina latou maua lesu, ma
ifo atu i ai ma tuuina atu a latou meaalofa mo la. O lenei mea e

faamanatu mai ai ia i tatou, o le mulimuli i le ala o le Atua,
atonu e feagai ma faigata ma le le mautinoa, ae pe a faatuatua i
lana puipuiga ma lona poto, e mafai ona tatou maua le lototele
e agai ai i luma, ona ua tuua e le au makoi losefa ma Maria ma
lesu, ona faaali lea o le agelu ia losefa, ua lapataia, ina ia ave
Maria ma lesu i Aikupito e sosola i ai, aua ua fuafua Herota le
tupu e fasioti ia lesu. Ua faailoa mai ia i tatou le leoleoina e le
Atua o lana fanau i taimi e lamatia ai lo latou ola. Ua aumai ai
foi le mautinoa ia i tatou, afai tatou te ola usitai ma mulimuli i
le taitaiga a le Atua, e na te taitai i tatou i ala o le malamalama,
ma puipui i tatou mai le lamatia i puapuaga.

O le feau o le tatou mataupu i lenei vaitau o le Kerisimasi, ia
tatou saili lesu i le loto atoa, faatuatua i le taitaiga a le Atua, ma
taimi e luitauina ai i faaosoosoga a le alii o le lalolagi. O le
faataitaiga a tagata popoto e ao ina tatou onosali i la tatou
malaga faaleagaga. la mataala i le taitaiga a le Atua, ma tatou
tali atu i le ola tapuai ma le gaua'i atu ia te la. A 0o mai le taimi
0 le le mautinoa po o le lamatia o le ola, ia manatua e i ai pea le
puipuiga a le Atua.

O lo tatou malaga o loo faia nei i lenei lalolagi le tumau e
faalagolago lo tatou taunuuga manuia ina ua tatou mulimulita'i
i le taitaiga a le Agaga a lo tatou Atua. la tatou mataala ma ia
taitaia i tatou e le malamalama o lesu Keriso ua afio mai i le
lalolagi, na te faailoa mai o le Atua le Tama o lo tatou Ola. O
la lava tatou te ola ai. la manuia le Kerisimasi ma le Aso Sa

Uiga o Upu
) makoi - 0 tagata popoto e mataupu uiga o fetu
i) topito - e sili lona laitiiti nai lo.

GALUEGA FAATINO: FAATINO LE TALA

PESE: Pese o le Kerisimasi. Le po paia.

A’OA’OGA:

1. la mulimuli i le taitaiga a le Atua.
2 la saili le Atua ma le loto atoa.

3. O lesuo le malamalama o le ola.

